
Sa Impadayag
Hi Jesu Cristo Diya Ki Apostol
Juan

1Tyan haini impadayag hi Jesu Cristo ha insalig
kandin hu Dios ta daw matun-an hu mga etaw din
ku inu sa madani en ha maula-ula. Impadayag
haini hi Jesu Cristo duun hu suluguen din ha si
Juan pinaagi hu balinsuguen hu Dios. 2 Aman
insulat hi Juan sa alan ha naaha din, saini lalang
gayed hu Dios daw kamatuuran ha intudlu hi Jesu
Cristo. 3 Malipayen gayed sa etaw ha magbasa
taini ha libru daw malipayen daan haena sa mag-
paliliman daw tumuu, ta madani en sa panahun
ha matuman haini.

4-5Tyan a si Juan sa migsulat taini.

Sinulatan ku inyu sa pitu ha punduk hu
tagkaamul-amul ha mga tumutuu diyan ta
probincia ta Asia.

Sa Dios daw sa Balaan ha Ispiritu daw si Jesu
Cristo mag-ila inyu hu grasya daw kalinaw. Sa
Dios duduun en su hura pa tanghagaa sa bisan
inu daw duduun pa iman daw hangtud hu hura
din katapusan. Daw duun hu atubangan taena ha
trono hu Dios sa Balaan ha Ispiritu tagpadayag hu
pagkagamhanan din duun hu pitu ha paagi. Si
Jesu Cristo agkasaligan gayed sa mga lalang din
daw iyan nauna ha nabanhaw ha hura en isab
patay daw tagharian din daan sa mga hari dini ta
kalibutan.

Pinalangga kuy kandin daw pinaagi hu langesa
din pinamalas din sa mga sala taw 6 daw binuhat
kuy kandin ha tagharian din daw mga sinaligan
ha tag-alagad hu Dios ha Amay din. Dayeen gayed
siJesu Cristo sa Hari hu hinangturan.

7Timan-i nuy ha ku lumiku si Jesus diya taya ha
gabunan maaha gayed hu alan-alan bisan haena
sa migdughang kandin su anay. Duun asem taena
maglugul gayed sa alan ha kaet-etawan dini ta
kalibutan tumenged kandin. Matuman gayed
haena.

8Sa Dios ha gamhanan daw Magbabaya hu alan
ha duduun en su hura pa tanghagaa sa bisan inu
daw duduun pa iman daw hangtud hu hura din
katapusan tagyanaen “Iyan a puunaan daw iyan
a daan katapusan hu alan.”

Sa Panan-awen Hi Juan

91yan a si Juan ha suled nuy duun hu pagtuu
daw iyan a daan duma nuy duun hu pagpailub
hu mga malegen ha alantusen ta sabuwa kuy da
ha tagharian hi Jesus. Sinilutan a iman duun
taini ha pulu ta Patmos tumenged hu pagsangyaw
ku hu lalang hu Dios daw hu kamatuuran ha
intudlu hi Jesus. 10 Amin sabuwa ha Dominggo
ha ginaheman a hu Balaan ha Ispiritu dayun na-
paliman ku sa lageng ha agkailing hu trumpita
duun hu agkatalikudan ku 11 ha tagyanaen “Isu-
lat sa agkaaha nu daw ipauwit duun hu pitu ha
punduk hu tagkaamul-amul ha mga tumutuu ha
diya ta Efeso daw ta Esmirna, ta Pergamo daw ta
Tiatira, ta Sardis daw ta Filadelfia daw diya daan
ta Laodicea.”

12Dayun luminingi a ta ag-ahaen ku ku sin-u sa
tag-ikagi baiyan ku naaha sa pitu ha sulu ha pulus
bulawan. 13 Duun hu taliwara taena ha mga sulu
amin daan duun agkailing hu etaw ha sa pinaksuy
din pakagahit dini ta bugta daw nabungkusan sa
kagpa din hu bulawan. 14 Sa ulu din daw sa buhuk
din tungkay maputi iling hu maputi ha manggad
daw sa mata din ba su hapuy ha tagkalegdeg. 15Sa
mga paa din iling hu galang ha tagsinlang duun
hu salsalan daw sa lageng din iling hu dagulus
hu kahulugan. 16 Sa alima din ha kawanan tag-
balabad hu pitu ha bituen daw diya ta baba din
nakahiwal sa magalang ha ispada. Sa weleng din
agkailing kasiga hu aldaw ku agkaugtu.

17 Su maaha ku haena ba a su minatay en ha
naligid duun hu atubangan din. Ba inibitan a
kandin ta kawanan din daw migyanaen “Hari ka
agkahaldek ta iyan a su puunaan daw sa kata-
pusan hu alan. 18 Migpakamatay a su anay ba
iman bubuhay ad en hu hinangturan daw iyan a
sinaligan hu kamatayen daw amin ku kagahem
diya ta Kamatayan.

_ B “Aman isulat nu sa naaha nu iman daw sa
igpaaha ku ikaw ha maul-ulahan asem ku malu-

gay. 20Tkagiyen ku iman ikaw sa kahulugan taena
ha pitu ha bituen ha naaha nu ha tighalabad ku
dini ta kawanan ku daw ku pitu ha sulu ha pulus
bulawan. Sa pitu ha bituen iyan haena sa mga
balinsuguen hu Dios ha tagbantay ku pitu daan ha
punduk hu tagkaamul-amul ha mga tumutuu. Su
pituha suluiyan sa pitu ha punduk hu tagkaamul-
amul ha mga tumutuu.

2

Sa Sulat Diya Ta Efeso

1 “Isulat nu haini duun taena ha balinsuguen
hu Dios ha tagbantay hu tagkaamul-amul ha mga
tumutuu diya ta Efeso

“Iyan a su tagbalabad dini ta kawanan ku hu
pitu ha bituen daw iyan a daan duun ku pitu
ha sulu ha pulus bulawan. Taini sa mga lalang
ku inyu. 2 Natun-an ku sa tagbuhaten nuy daw
sa pagpaniguru nuy hu talabahu daw sa pagka-
mainantusen nuy. Natun-an ku daan ha hari nuy
igtugut sa pagduma-duma inyu hu mga madaet
ha etaw, daw sinusi nuy daan sa pag-ikagi dan ha
mga apostoles sidan aman natun-an nuy gayed ha
ba da sidan tagbidu. 3 Natun-an ku ha tagpailub
kaw hu mga malegen ha alantusen tumenged hu
pagtuu nuy kanak daw hura kaw gayed luyahi.

4 “Ba amin nuy daan buhat ha hari ku agk-
abayaan ta inendaan nuy en sa pagpalangga nuy
ha iling su anay. 5 Aman henhenaa nuy ku
nangkainu kaadagi sa pagpalangga nuy su anay.
Hinulsuli nuy en gayed sa mga madaet ha buhat
nuy dayun likui da su nauna ha pagpalangga nuy.
Ku harinuy hinulsulan elegan ku inyu daw awaen
ku sa sult nuy duun hu inugsakan duun. 6 Ba
amin daan agkabayaan ku ha taghuhaten nuy ta
agtambagan nuy sa mga buhat hu Nicolaita ha
mga etaw iling hu kanak ha katambagi duun.

7« ‘Henhenaa nuy gayed sa napaliman nuy ha
inikagi hu Balaan ha Ispiritu duun hu alan ha mga
tumutuu. Saena ha madaeg din sa madaet ilahan
ku hu katenged hu pagkaen taena ha bunga hu

kayu ha pakaila hu kinabuhi ha duun hu madag-
way ha banuwa hu Dios.””

Sa Sulat Diya Ta Esmirna

8 “Isulat nu haini duun taena ha balinsuguen
hu Dios ha tagbantay hu tagkaamul-amul ha mga
tumutuu diya ta Esmirna

“‘Iyan a su puunaan daw sa katapusan hu alan.
Minatay ad en ba nabanhaw a da. Taini sa mga
lalang ku inyu. 9 Natun-an ku sa malegen ha alan-
tusen nuy iman daw sa pagkamakaluluuy nuy, ba
sapian kaw gayed asem diya ta langit. Natun-an
ku daan ha tagtameyesen kaw hu mga tagpasibu-
sibu ha mga Judio ba mga sakup diay sidan hi
Satanas. 10 Hari kaw gayed mahaldek hu malegen
ha ipaantus inyu hu hari en malugay ta ipapurisu
hi Satanas sa duma inyu ta daw masulayan sa
pagtuu nuy, daw malegen gayed sa alantusen nuy
duun hu sampulu ha aldaw. Magmatinumanen
kaw gayed kanak bisan duun hu kamatayen ta ag-
ilahan kuinyu hu kinabuhiha hura din katapusan
ha iyan bales inyu hu pagpakadaeg nuy.

11« ‘Henhenaa nuy gayed sa napaliman nuy ha
inikagi hu Balaan ha Ispiritu duun hu alan ha
mga tumutuu. Saena ha madaeg din sa madaet
hari gayed masilutan duun hu ikaduwa ha ka-
matayen.’

Sa Sulat Diya Ta Pergamo
12 “Isulat nu haini duun taena ha balinsuguen
hu Dios ha tagbantay hu tagkaamul-amul ha mga
tumutuu diya ta Pergamo
“‘Iyan a sa amin din magalang ha ispada. Taini
sa mga lalang ku inyu. 13 Natun-an ku ha sa

banuwa nuy tagharian en hi Satanas. Bisan pa
taena ba migmatinumanen kaw kanak. Hura
kaw gayed enda hu pagtuu bisan su panahun ha
hinimatayan diyan si Antipas sa matinumanen hu
pagpanunultul taena ha mga lalang ku.

14« ‘Ba amin daan mga buhat nuy ha agtamba-
gan ku ta sa duma inyu tagsunud hu mga katud-
luanan hi Balaam ha iyan migtudlu ki Balak hu
paagi ta daw makasala sa mga kaliwatan hi Israel
pinaagi hu pagkaen taena ha inhalad duun hu
mga diyus-diyus daw pinaagi hu pagbuhat hu
malaw-ay. 15 Daw sa duma inyu tagsunud daan
taena ha katudluanan hu mga Nicolaita ha mga
etaw. 16 Aman hinulsuli nuy gayed haena. Ta
ku hari nuy hinulsulan laus ku inyu elegan daw
sabaa sumga etaw pinaagi humagalang haispada
ha dini ta baba ku.

17« ‘Henhenaa nuy gayed sa napaliman nuy ha
inikagi hu Balaan ha Ispiritu duun hu alan hamga
tumutuu. Saena ha madaeg din sa madaet ag-
ilahan ku hu mana ha iyan kalan-enen ha hari
agkaaha, daw ilahan ku daan hu maputi ha batu
ha duun nakasulat sa bag-u ha ngaran din ha iyan
da pakatuen duun sa mailahan taena.’

Sa Sulat Diya Ta Tiatira

18 “Isulat nu daan haini duun taena ha balinsug-
uen hu Dios ha taghantay hu tagkaamul-amul ha
mga tumutuu diya ta Tiatira

“‘Iyan a su Bata hu Dios ha sa mata ku ba su
hapuy ha tagkalegdeg daw sa paa ku iling hu
galang ha tagsinlang. Taini sa mga lalang ku inyu.
19 Natun-an ku sa taghuhaten nuy, sa pagpalangga

nuy daw sa pagsalig nuy kanak, sa pag-alagad
nuy kanak daw sa pagpailub nuy duun hu mga
alantusen. Daw natun-an ku daan ha ayuwa
pa maayad sa buhat nuy iman di su anay kaw
makatuu.

20« ‘Ba amin daan agtambagan ku ha mga buhat
hu duma inyu ta tinugutan nuy ha magtudlu
diyan ta inyu si Jezebel sa tagpasibu-sibu ha pro-
pita. Saena aglimbungan din sa mga etaw ku
pinaagi hu pagtudlu din ha mabaluy en ku mag-
buhat sidan hu malaw-ay daw kumaen hu in-
halad duun hu mga diyus-diyus. 21 Nalugay en sa
pag-angata ku ha maghinulsul si Jezebel hu mga
buhat din ha malaw-ay, ba hari din gayed haena
agkabayaan ag-endai. 22 Aman silutan ku haena
hu masakit tungkay ha dalu. Sa mga sakup din
mag-antus daan gayed hu mga malegen ku hari
sidan maghinulsul 23 daw himatayan ku daan sa
sumusunud din. Dayun matun-an hu alan ha mga
tumutuu ha iyan a pakasusi hu hena-henad daw
hu gahinawa hu etaw daw agbalesen ku sa kada
sabuwa sumala hu tagbuhaten din. 24 Ba sinyu sa
duma ha mga tumutuu diyan ta Tiatira ha hura

makasunud hu madaet ha katudluanan daw hura
daan nakatuen hu madalem kun ha katudluanan
hi Satanas, hura ku gayed igsugu inyu. 25 Iyan
da sa pangesegan nuy sa sumala ha natun-an nuy
taman ha makaliku a.

26 “ ‘Saena ha madaeg din sa madaet daw mag-
matinumanen kanak hangtud hu katapusan ila-
han ku hu kagahem ha maghari duun hu alan
ha kaet-etawan 27 daw sa paghari din malig-en
gayed. Hura en bul-ug makadaeg duun ta sa ka-

gahem ha in-ila kanak hu Dios ha Amay ku iila ku
daan diya ta kandin. 28 Daw iila ku daan kandin
sa bituen ha makabugwas.

29« ‘Henhenaa nuy gayed sa napaliman nuy ha
inikagi hu Balaan ha Ispiritu duun hu alan ha mga
tumutuu.’”

3

Sa Sulat Diya Ta Sardis

1 “Isulat nu haini duun taena ha balinsuguen
hu Dios ha tagbantay hu tagkaamul-amul ha mga
tumutuu diya ta Sardis

“‘Iyan a su tagbaya hu Balaan ha Ispiritu ha
tagpadayag hu pagkagamhanan din duun hu pitu
ha paagi daw iyan a daan tagbalabad hu pitu ha
bituen. Taini sa mga lalang ku inyu. Natun-
an ku sa tagbuhaten nuy. Abi hu mga etaw ha
amin nuy en kinabuhi ba sa mga buhat nuy iyan
timaan ha mga patay kaw pa. 2 Aman bangun
kaw en daw lig-eni sa nasama ha pagtuu nuy ta
daw hari maadaw ta sa nabuhat nuy en kena pa
gayed himpit duun hu Dios. 3 Henhenaa nuy sa
napaliman nuy ha intudlu inyu su anay. Tumana
haena daw hinulsuli sa mga madaet ha buhat
nuy. Ta ku hari nuy hinulsulan elegan ku inyu hu
pagsilutinyu iling hu takaw ha hari nuy matun-an
ku kan-u agdiyan.

4 “‘Amin daan inyu diyan ta Sardis ha hura
kahugawi sa bisti dan. Iyan sidan angayan ha du-
muma kanak sa mga maputi sa bisti dan. 5 Saena
ha madaeg din sa madaet mapinaksuyan hu ma-
puti daw hari daan mapanas sa ngaran din duun
hu libru hu kinabuhi. Angkenen ku haena duun

hu atubangan hu Dios ha Amay ku daw duun hu
mga balinsuguen din. 6 Henhenaa nuy gayed sa
napaliman nuy ha inikagi hu Balaan ha Ispiritu
duun hu alan ha mga tumutuu.’

Sa Sulat Diya Ta Filadelfia

7 “Isulat nu haini duun taena ha balinsuguen
hu Dios ha tagbantay hu tagkaamul-amul ha mga
tumutuu diya ta Filadelfia

“‘Iyan a sa kasaligan ha pinili hu Dios. In-ila
kanak sa kagahem hu paghariiling hu kagahem hi
David su anay. Ku amin etaw ha ipaseled ku duun
hu tagharian ku hura bisan sin-u ha makabaldeng
taena, daw sa sirahan ku hari daan mapuwaan hu
bisan sin-u. Taini sa mga lalang ku inyu. & Natun-
an ku sa tagbuhaten nuy. Bisan ku atiyuay kaw
da ba tinuman nuy sa mga lalang ku daw hura
nuy iheles sa pagtuu nuy kanak. Aman pinuwaan
ku sa pultahan ha ag-agiyan nuy daw hari daan
haena masirahan hu bisan sin-u. 2 Su mga tag-
pasibu-sibu ha mga Judio ba mga sakup hi Sa-
tanas ipaluhud ku gayed duun hu atubangan nuy
daw matun-an dan ha palangga ku gayed inyu.
10 Tumenged ta matinumanen kaw hu mga sugu
ku daw migpailub kaw hu mga alantusen ban-
tayan ku gayed daan inyu ku mauma sa panahun
ha sulayen hu tungkay malegen ha alantusen sa
alan ha kaet-etawan dini ta tibuuk ha kalibutan.

11 ““Laus ad en agliki. Aman pangesegi sa
pagtuu nuy ta daw hura makaagaw hu igbales
inyu. 12Saena ha madaeg din sa madaet buhaten
ku ha iling hu tukud hu Timplo hu Dios daw hari
en makayug duun. Isulat ku diya ta kandin sa

ngaran ku ha bag-u daw sa ngaran hu Dios daw sa
ngaran hu Bag-u ha Jerusalem sa banuwa hu Dios
ha makabulus ha napuun diya ta kandin.

13« ‘Henhenaa nuy gayed sa napaliman nuy ha
inikagi hu Balaan ha Ispiritu duun hu alan ha mga
tumutuu.’

Sa Sulat Diya Ta Laodicea

14 “Isulat nu haini duun taena ha balinsuguen
hu Dios ha tagbantay hu tagkaamul-amul ha mga
tumutuu diya ta Laodicea

“‘Iyan a su matinumanen daw agkasaligan
gayed ta kamatuuran sa mga lalang ku daw
pinaagi kanak tinanghaga hu Dios sa alan. Taini
sa mga lalang ku inyu. 15 Natun-an ku sa tag-
buhaten nuy ha kena kaw mapasu daw kena
kaw daan matinu. Maayad pa ngaay ku mapasu
kaw gayed daw ku tungkay kaw ba daan mat-
int, 16 ba tumenged ta bagainaldaw kaw da ig-
utd ku inyu. 17 Kagi nuy ha sapian kaw daw
maayad en sa pagtima nuy ta duduun en sa alan,
ba hura nuy katun-i ha iyan kaw pinakahaluhid-
u daw tungkay makaluluuy, mga buta kaw daan
daw nayag-awan pa gayed. 18 Aman agsamba-
gan ku inyu ha palit kaw dini ta kanak hu bu-
lawan ha piglimpyuwan pinaagi hu hapuy ta daw
magsapian kaw. Palita nuy daan sa maputi ha
bisti ta daw hari kaw magayha tumenged ta yag-
aw kaw. Daw palita nuy daan sa bulung hu mata
ta daw makaindan kaw.

19 « Sa alan ha pinalangga ku agbaldengen ku.
Aman paniguru kaw gayed daw hinulsuli sa mga
madaet ha buhat nuy. 20 Taini ad en ta pultahan

sa tagpangumaw. Ku amin makapaliman kanak
daw puwaan din sa pultahan sumeled a duun daw

salu kandin. ) _
21« ‘Saena ha madaeg din sa madaet ag-ilahan

ku hu katenged hu paghari duma kanak iling ha
nadaeg ku daan si Satanas daw taghari a duma
hu Dios ha Amay ku. 22 Henhenaa nuy gayed sa
napaliman nuy ha inikagi hu Balaan ha Ispiritu
duun hu alan ha mga tumutuu.’ ”

4
Sa Pagsimba Diya Ta Langit

1 Su maiwas haena naaha ku ha napuwaan sa
pultahan ta langit. Daw napaliman ku da su
lageng ha agkailing hu trumpita ha tagyanaen
“Latun ka dini ta igpaaha ku ikaw sa maul-ulahan
asem ku malugay.” 2 Saguna a ginaheman hu
Balaan ha Ispiritu daw naaha ku diya ta langit
sa trono ha amin duun tagpinuu. 3 Sa weleng
din tagsinlang iling hu batu ha haspi daw kor-
nalina. Saena ha trono nalingkusan hu balugtu ha
mahilaw iling hu batu ha ismiralda. 4 Nakalibut
duun taena ha trono sa kaluwaan daw haepat ha
trono ha duun daan tagpinuu sa kaluwaan daw
haepat ha mga magulang. Sa pinaksuy dan pulus
maputi daw sa ulu dan sinuupan hu korona ha
bulawan. 5 Duun taena ha trono tagkasalasab sa
kilat daw tagdaheneg sa lugung daw sa dagsang.
Amin daan pitu ha sulu duun hu atubangan ku
trono ha tagkalegdeg ha iyan sa pitu ha paagi ha
makapadayag sa pagkagamhanan hu Balaan ha
Ispiritu. $Dawnaaha ku daan duun taena sa dagat
ha ben kating-aw en iling hu salamin.

Duun _hu taliwara taena ha trono amin duun
haepat ha tinanghaga ha nalekep hu mga mata

sa lawa dan. 7 Sa sabuwa agkailing hu liyon daw
sa ikaduwa agkailing hu turu ha baka, sa ikatulu
agkailing sa weleng din hu etaw daw sa ikaepat
agkailing hu agila ha taglayang. 8 Saena ha haepat
ha tinanghaga tighaenem sa mga pakpak dan
ha nalekep daan hu mga mata. Aldaw daw ku
daleman iyan da buhat dan sa pagkanta hu hari
agkapangkus ha tagyanaen
“Balaan gayed sa Dios ha gamhanan daw Mag-
babaya hu alan. Duduun en su hura pa
tanghagaa sa bisan inu daw duduun pa
iman daw hangtud hu hura din katapusan.”
9 Su haepat ha tinanghaga sigi da tagkanta duun
hu Dios ha bubuhay hu hinangturan ha tagpinuu
duun hu trono ta daw madayé daw matahud daw
mapasalamatan dan. Kada buhaten dan haena
10 su kaluwaan daw haepat ha mga magulang
agpamanluhud duun hu atubangan hu Dios ha
bubuhay hu hinangturan hu pagsimba kandin.
Ig-ugsak dan daan sa mga korona dan duun hu
atubangan taena ha trono hu kagi dan
11“Dios ha Magbabaya day, gamhanan ka gayed ta
iyan ka migtanghaga hu alan daw pinaagi
ikaw nahimu sa alan ha amin din kinabuhi.
Aman angayan ka gayed ha dayeen daw
tahuren.”

S

Sa Balasahen
1 Su tagpinuu duun hu trono naaha ku diya ta
kawanan ha alima din sa linulun ha balasahen ha

sinulatan sa masigdibaluya din daw amin daan
duun pitu ha timaan ha impadeket ta daw hari
mapuwaan. 2 Amin daan gamhanan ha balinsug-
uen hu Dios ha minikagi hu madaging ha “Sin-u
sa angayan hu pag-awa taini ha timaan daw sin-u
sa maghbekal taini ha balasahen?” 3 Ba hura gayed
bul-ug angayan ha makabekal taena ha balasahen
daw magbasa duun bisan diya ta langit daw dini
ta kalibutan daw diya ta Kamatayan. 4 Nakaagala
a gayed ta hura en bisan sabuwa ha angayan hu
pagbekal taena ha balasahen daw magbasa duun.
5 Dayun inikagiyan a hu sabuwa duun taena ha
mga magulang hu “Hari ka tag-agala ta sa Liyon
haiyan nabantug ha Kaliwat hi David daw hi Juda
iyan nakadaeg ki Satanas. Aman iyan amin din
katenged hu pag-awa taenaha pitu ha timaan daw
hu pagbekal taena ha balasahen.”

6 Dayun naaha ku sa Nati ha Karniro ha duun
tagtiyadeg hu taliwara taena ha trono daw linibu-
tan ku haepat ha tinanghaga daw ku mga magu-
lang. Saini ha Karniro amin din mga pali ha ba
su hinimatayan su anay. Sa sungay din pitu ha
buuk daw pitu daan sa mata din ha iyan sa pitu
ha paagi ha makapadayag sa pagkagamhanan hu
Balaan ha Ispiritu ha sinugu hu Dios dini ta tibuuk
hakalibutan. 7Sa Nati ha Karniro uminubay duun

taena ha trono daw timua su balasahen duun hu
kawanan ha alima taena ha tagpinuu duun. & Su

timuen din haena namanluhud daan su haepat
ha tinanghaga daw su kaluwaan daw haepat ha
mga magulang duun hu atubangan taena ha Nati
ha Karniro. Kada sabuwa kandan tagbalabad
hu arpa daw yahung ha bulawan ha napunu hu

insenso ha tagsunugen ta iyan haini pag-ampu hu
mga etaw hu Dios. 9 Migkanta daan sidan hu bag-
u ha kalantahen ha tagyanaen

“Iyan ka da gayed angayan hu pagtimu ku lin-
ulun ha balasahen daw pag-awa taena ha
impadeket duun ha timaan ta hinimatayan
ka daw pinaagi hu uminagas ha langesa nu
binawi nu sa mga etaw para hu Dios. Saena
ha mga etaw duun napuun hu migkalain-
lain ha kaliwatan daw mga nasud daw hu
alan ha mga inikagiyan. 10 Nabuhat sidan
ha tagharian nu daw mga sinaligan daan ha
tag-alagad hu Dios daw ipagharidaan sidan
diya ta kalibutan.”

11 Dayun uminaha a da daw napaliman ku
sa kanta hu mga balinsuguen hu Dios ha ben

libu-libuwen en sa kadakelen dan. Saena sidan
nakalibut duun taena ha trono daw duun ku
haepat ha tinanghaga daw ku mga magulang ha

12 tagkanta hu madaging gayed ha tagyanaen

“Su Nati ha Karniro ha hinimatayan angayan ha
simbahen ta gamhanan gayed. Kandin sa
alan bisan sa kaalam daw sa bis-ay aman
tahuren daw dayeen taw.”

13 Daw napaliman ku daan sa alan ha tinang-
haga diya ta langit daw dini ta kalibutan, diya
ta Kamatayan daw ta dagat ha tagkanta ha
tagyanaen

“Saena ha tagpinuu duun hu trono daw sa Nati
ha Karniro dayeen daw tahuren daan hu
hinangturan tumenged ta iyan gayed sidan
gamhanan.”

14 Su haepat ha tinanghaga tuminubag hu “Matu-
man gayed haini” dayun saena ha mga magulang
namanluhud hu pagsimba.

6

Sa Haenem Ha Mga Timaan

1Tag-ahaen ku su awaen hu Nati ha Karniro sa
una ha timaan ku balasahen. Dayun napaliman
ku sa sabuwa duun ku haepat ha tinanghaga ha
sa lageng din ba su dagsang ha tagyanaen “Guwa
ka duun tayan.” 2 Saguna nakahiwal sa maputi ha
kabayu ha sa taglulan duun tagbalabad hu pana.
Inilahan daan hu korona dayun huminipanaw ta
daw madaeg din sa mga kuntra din ta iyan haena
mandadaeg.

3 Su maawa en hu Nati ha Karniro sa ikaduwa
ha timaan taena ha balasahen napaliman ku su
ikaduwa ha tinanghaga ha tagyanaen “Guwa ka
duun tayan.” 4 Saguna nakahiwal sa maliga ha
kabayu ha sa taglulan duun inilahan hu malayat
ha ispada. Intugut kandin ha awaen din sa kali-
naw dini ta kalibutan ta daw makagpahimbhi-
mataya sa kaet-etawan.

5 Su maawa_ hu Nati ha Karniro sa ikatulu
ha timaan ku balasahen napaliman ku su ikat-
ulu ha tinanghaga ha tagyanaen “Guwa ka duun
tayan.” Saguna nakahiwal sa maitem ha kabayu
ha sa taglulan duun tagbalabad hu timbangan.
6 Dayun napaliman ku sa lageng ha duun napuun
ku haepat ha tinanghaga ha tagyanaen “Sa inal-
dawan hu etaw tatulu ha salmon ha trigo daw ku
nangkagantang ba daw tenga ha sibada, ba hari

nuy halinen sa bali hu lana hu kayu ha olibo daw
sa bali hu binu.”

7Su maawa en hu Nati ha Karniro sa ikaepat
ha timaan taena ha balasahen napaliman ku sa
lageng ku ikaepat ha tinanghaga ha tagyanaen
“Guwa ka duun tayan.” 8 Saguna nakahiwal sa
kabayu ha mapus-aw ha sa taglulan duun tagn-
garanan hu Kamatayen daw sa taglupug kandin
iyan sa Kamatayan. Inilahan sidan hu kagahem
ta daw mahimatayan dan sa ikaepat ha bahin hu
kaet-etawan pinaagi hu gira daw hu kauhul, mga
dalu ha pakapatay daw hu agpamangagat ha mga
kalanggaman.

9 Su maawa en hu Nati ha Karniro su ikalima
ha timaan taena ha balasahen naaha ku duun
hu sileb taena ha halaran sa mga gimukud hu

mga etaw ha pinanhimatayan tumenged ta mat-
inumanen sidan hu pagpanunultul hu lalang hu
Dios. 10 Minikagi sidan hu madaging ha “Dios
ha gamhanan daw Magbabaya hu alan sa balaan
daw agkasaligan, kan-u nu pa diay agsiluti su mga
etaw ha mighimatay kanay?” 11 Dayun sa kada
sabuwa kandan inilahan hu maputi ha pinaksuy
daw inikagiyan sidan ha mag-angat ena sidan
hangtud ha mapatay en haena sa mga suluguen
hu Dios ha aghimatayan daw makaamul daan
kandan.

12 Tag-ahaen ku su awaen taena ha Nati ha
Karniro sa ikaenem ha timaan ku balasahen.
Saguna miglinug hu tungkay mabis-ay daw
suminukilem sa aldaw, migliga sa bulan iling hu
langesa 13 daw nangahulug daan sa mga bituen
diya ta bugta iling taena ha mga bunga hu igira

ha agkangapudu ku agkalamagen hu tungkay
maseleg. 14 Sa langit tigkan nahanaw iling hu
balasahen ha piglulun daw sa alan ha bubungan
daw sa mga pulu diya ta dagat nangakahalin.

15 Dayun sa mga hari daw sa mga pangulu daw
sa mga kapitan hu mga kasundaluwan, sa mga
sapian daw sa mga mabis-ay ha mga etaw, sa
mga ulipen daw sa bisan sin-u namanheles duun
hu mga liyang daw duun hu mga adagi ha batu
diya ta bubungan. 16 Inumaw dan haena sa mga
bubungan daw su mga batu ha kagi dan “Kalu-
nawi kay en ta daw harl kay maaha taena ha
tagpinuu duun hu trono diya ta langit daw hari
daan makauma dini ta kanay sa kapauk hu Nati
ha Karniro, 17 ta sa panahun ha pinakahaluhaldek

nakauma en ha masilutan sa kaet-etawan daw
hura en gayed makapulaguy duun.”

7

Sa Mga Etaw Ha Ag-ugsakan Hu Timaan

1 Su maiwas en haena naaha ku sa haepat
ha balinsuguen hu Dios ha duun tagtiyadeg hu
haepat daan ha suyuk ta kalibutan ta daw hari
kalamagen sa bugta, sa dagat daw sa mga kayu.
2 Dayun naaha ku sa sabuwa ha balinsuguen hu
Dios ha diya napuun ta sinibwalan ha tagbal-
abad hu timaan hu Dios ha bubuhay. Duun hu
madaging ha lageng inikagiyan din su haepat ha
balinsuguen ha inilahan hu kagahem hu pagdaet
ta bugta daw ta dagat 3 hu kagi din “Hari nuy pa
ena agdaeti sa bugta, sa dagat daw sa mga kayu ta
ag-ugsakan day pa hu timaan samgatangad taena

ha suluguen hu Dios.” 4 Dayun inikagiyan a hu
kadakelen hu mga etaw ha ag-ugsakan taena ha
timaan hu Dios, saena 144 ha libu ha nangapuun
duun hu sampulu daw daruwa ha kaliwatan hi
Israel. 5 Sa mga kaliwat hi Juda sampulu daw
daruwa ha libu sa ag-ugsakan hu timaan. Sa mga
kaliwat hi Ruben sampulu daw daruwa halibu. Sa
mga kaliwat hi Gad sampulu daw daruwa ha libu.
6 Sa mga kaliwat hi Aser sampulu daw daruwa
ha libu. Sa mga kaliwat hi Neftali sampulu daw
daruwa ha libu. Sa mga kaliwat hi Manases sam-
pulu daw daruwa ha libu. 7 Sa mga kaliwat hi
Simeon sampulu daw daruwa ha libu. Sa mga
kaliwat hi Levi sampulu daw daruwa ha libu. Sa
mga kaliwat hi Isacar sampulu daw daruwa ha
libu. 8 Sa mga kaliwat hi Zebulon sampulu daw
daruwa ha libu. Sa mga kaliwat hi Jose sampulu
daw daruwa ha libu. Sa mga kaliwat hi Benjamin
sampulu daw daruwa ha libu.

Sa Madakel Ha Mga Etaw Diya Ta Langit

9 Su maiwas en haena naaha ku sa mga etaw
ha hari tad en gayed agkaiyap ha duun nanga-
puun hu migkalain-lain ha kaliwatan daw mga
nasud daw hu alan ha mga inikagiyan. Duun
sidan tagtiyadeg hu atubangan taena ha trono
daw hu atubangan hu Nati ha Karniro. Saena
sidan migpinaksuy hu maputi daw tagbalabad hu
mga palwa 10sa tagkulahi ha tagyanaen

“Sa Dios ha tagpinuu duun hu trono daw sa Nati
ha Karniro dayeen gayed ta naluwas kuy en
kandan.”

11 Sa alan ha mga balinsuguen hu Dios ha nan-
gakalibut duun ku trono ha duun daan sa mga
magulang daw su haepat ha tinanghaga naman-
luhud hu pagsimba hu Dios 12ha tagyanaen

“Sa Dios dayeen gayed daw pasalamatan daw

tahuren ta kandin sa kaalam daw sa bis-
ay tumenged ta gamhanan gayed. Aman

angayan ha dayeen hu hinangturan.”

13 Dayun ininsaan a hu sabuwa taena ha mga
magulang hu “Sin-u hayana sa mga migpinaksuy
hu maputi daw hindu man sidan duun nanga-
puun?”

14Saenatinubag ku hu “Ikagiya nu kanak ta hari
ku agkatun-an.”

Dayun inikagiyan a kandin hu “Sayana ha mga
etaw iyan su nakaagi hu pinakahaluhaldek ha
kasamukan diya ta kalibutan. Maputi sa bisti
dan ta hinenawan en hu langesa taena ha Nati ha
Karniro. 15 Aman duun sidan tagtiyadeg iman hu
atubangan hu trono hu Dios daw tag-alagad sidan
kandin duun hu Timplo aldaw daw ku daleman,
daw sa Dios ha duun tagpinuu hu trono iyan
bantay dan. 16 Hari en gayed sidan mauhul daw
hari en daan sidan malauwan, hari en daan sidan
masunug hu aldaw daw bisan inu ha mapasu, 17ta

sa Nati ha Karniro duun hu taliwara ku trono
iyan magbalantay dan daw iyan daan panulu dan

duun ku mga tuburan ha tag-ila hu kinabuhi ha
hura din katapusan. Daw awaen hu Dios sa alan
ha mga pakapaguul kandan.”

8

Sa Ikapitu Ha Timaan

1Su maawa en hu Nati ha Karniro sa ikapitu ha
timaan taena ha balasahen ben kahagteng en sa
kalangitan hu mababa ha panahun.

2 Dayun naaha ku sa pitu ha balinsuguen ha
tagtiyadeg duun hu atubangan hu Dios. Sa kada
sabuwa kandan inilahan hu trumpita.

3-4 Amin pa nakahiwal ha balinsuguen hu Dios
ha tuminiyadeg abay ku halaran. Saena tagbal-
abad hu yahung ha bulawan daw inilahan hu
madakel ha insenso ta agsunugen haena duun ku
bulawan ha halaran duun hu atubangan hu trono
ku tag-ampu sa alan ha mga etaw hu Dios. Sa
ebel ku insenso ha sinunug nakadiya ta sampaw
duma hu mga pag-ampu taena ha mga etaw hu
Dios. >Dayun su balinsuguen pinunu din haena sa
yahung hu mga baga ha napuun duun ku halaran
daw ilambeg diya ta kalibutan. Saguna dumina-
heneg sa lugung daw dagsang, nasalasab sa kilat
daw miglinug daan hu mabis-ay.

Sa Haenem Ha Trumpita

6 Nangandam su pitu ha mga balinsuguen hu
Dios hu paghiyup taena ha mga trumpita.

7 Su nauna ha balinsuguen hiniyup din sa
kandin ha trumpita. Saguna nangahulug diya ta
kalibutan samga giyaw daw hapuy hanasahug hu
langesa. Aman nabigsulan sa ikatulu ha bahin ta
bugta daw sa ikatulu daan ha bahin hu mga kayu
daw nabigsulan sa alan ha mga sagbet.

8 Su ikaduwa ha balinsuguen hiniyup din sa
kandin ha trumpita. Dayun amin tagkalegdeg
iling hu matangkaw ha bubungan ha nakaagbul
diya ta dagat. Aman sa ikatulu ha bahin ta dagat



Sa Impadayag 8:9 xxi Sa Impadayag 9:3

nabuhat ha langesa 9 daw sa ikatulu ha bahin
hu alan ha tagtima diya ta dagat nangamatay,
daw nangadaet daan sa ikatulu ha bahin hu mga
barko.

10 Su ikatulu ha balinsuguen hiniyup din sa
kandin ha trumpita. Saguna nahulug sa adagi ha
bituen ha tagkalegdeg ha nakatana duun hu ikat-
ulu ha bahin hu mga wahig daw hu mga tuburan.
11Sangaran taenahabituen Mapait aman migpait
sa ikatulu ha bahin hu mga wahig daw madakel
ha mga etaw sa minatay ta nakainum taena.

12 Su ikaepat ha balinsuguen hiniyup din sa
kandin ha trumpita. Dayun napedengan sa ikat-
ulu ha bahin hu siga hu aldaw daw hu bulan daw
hu mga bituen aman suminukilem sa ikatulu ha
bahin hu daleman daw hu aldaw.

13 Su tag-aha a napaliman ku sa agila ha
taglayang diya ta ugtuwan sa tagkulahi ha
tagyanaen “Kahid-u gayed hu mga etaw diya
ta kalibutan ku hiyupen sa hudiyan ha trumpita
hu tatulu ha balinsuguen.”

9

1 Dayun su ikalima ha balinsuguen hu Dios
hiniyup din sa kandin ha trumpita. Naaha ku
sa balinsuguen ha ba su bituen ha nakabulus
diya ta kalibutan. Saena inilahan hu yawi ha
igpuwa ku bitu ha tungkay gayed madalem. 2 Su
mapuwaan din en haena saguna huminiwal duun
sa ben kalabung en ha ebel aman nalingedan
sa aldaw hu ebel daw saguna suminukilem sa
kalibutan. 3 Dayun huminiwal duun ku ebel sa
madakel tungkay ha talangas. Saena nakalekep ta

bugta daw inilahan hu kagahem hu pagpasipala
hu etaw pinaagi hu pagkagat ta saena iling kalalas
hu banayaw. 4Inikagiyan sidan ha hari dan dae-
tan sa mga saghet daw sa mga kayu daw bisan inu
ha mga pamulahen ta iyan da pasipalahan dan sa
mga etaw ha hura timaan hu Dios duun hu tangad
dan. 5 Hura sidan tuguti ha himatayan dan sa
etaw ba ba dan da haena ipaantus duun hu lalima
ha bulan pinaagi hu pagkagat dan ha iling kalalas
hu banayaw. 6 Duun asem taena ha panahun sa
mga etaw agkabaya en ngaay ha matay en sidan
ba hari haena agkahimu.

7 Saena ha mga talangas agkailing hu mga
kabayu ha andam en hu pakigsaba. Diya ta ulu

dan amin duun bulawan ha korona daw sa we-
leng dan ba su etaw. 8 Sa buhuk dan malayat

daw sa ngipen dan iling hu ngipen hu liyon. °Sa
kagpa dan inapidan hu puthaw daw sa wageswes
hu pakpak dan agkailing hu madakel ha kabayu
ha tagpulalaguy ha tagguyud hu kalesa duun hu
gira. 10 Sa ikug dan agkailing hu banayaw ha
pakakagat daan daw iyan igpasipala dan hu mga

etaw duun hu lalima ha bulan. 11 Amin dan daan
hari ha iyan taghaya taena ha bitu ha tungkay

gayed madalem. Saena balinsuguen hu Dios ha
sa ngaran din duun hu Hebreo ha inikagiyan si
Abadon daw duun hu Griego si Apolion ha sa
kahulugan din Mandadaet.

12 Napengahan en sa una duun hu pinaka-
haluhaldek ha hitabu ba amin pa gayed daruwa.

13 Su ikaenem ha balinsuguen hu Dios hiniyup
din sa kandin ha trumpita. Dayun napaliman ku
sa lageng ha napuun duun hu haepat ha suyuk

ku bulawan ha halaran duun hu atubangan hu
Dios. 14 Saena inikagiyan din su ikaenem ha
balinsuguen hu “Ipaawa en su haepat ha balin-
suguen ha binakus duun hu adagi ha Wahig ta Eu-
frates.” 15 Aman saguna din impaawa su haepat
ha balinsuguen ha intagana taena ha aldaw hu
paghimatay ku ikatulu ha bahin hu kaet-etawan.
16 Inikagiyan a hu kadakelen taena ha mga sun-
dalu ha taglulan duun hu mga kabayu, saena mga
daruwa ha gatus ha libu.

17 Agkailing taini sa mga kabayu duun hu
panan-awen ku. Sa taglulan duun inapidan sa
kagpa dan hu puthaw ha maligd daw mahilaw
daw makalawag. Sa ulu taena ha mga kabayu
agkailing hu liyon daw agpamanhiwal diya ta
baba dan sa hapuy daw ebel ha asupri. 18 Pinaagi
taena ha hapuy daw ebel ha asupri agpatay sa
ikatulu ha bahin hu kaet-etawan. 19 Sa igpasipala
taena ha mga kabayu iyan sa baba dan daw sa
mga ikug dan. Sa ikug dan iling hu bunsalagan ha
agpamanengka hu etaw.

20 Ba sa mga etaw ha hura patay pinaagi taena
ha pasipala hura dan gayed endai sa pagsimba hu
mga busaw daw hu mga diyus-diyus ha binuhat
dan hu bulawan, salapi daw galang, batu daw
mga kayu, saena hari pakaindan daw hari paka-
paliman daw hari daan pakahipanaw. 21 Daw sa
mga etaw hura dan daan hinulsuli sa pagkatala-
munu dan daw sa pagkabarangan dan, sa pag-
buhat dan hu malaw-ay daw sa pagpanakaw dan.

10

Sa Atiyuay Ha Balasahen

1 Naaha ku sa lain en paman ha gamhanan
ha balinsuguen hu Dios ha tagpakabulus ha na-
puun diya ta langit, saena nabungkusan hu gabun
daw napayungan hu balugtu. Sa weleng din il-
ing hu aldaw daw sa mga paa din ba su tukud
ha tagkalegdeg. 2 Saena tagbalabad hu atiyuay
ha balasahen ha binekal. Sa kawanan ha paa
din diya ta dagat daw sa gibang diya ta bugta.
3 Nangumaw haena hu madaging ha lageng ha
ba su huminigel ha liyon dayun tinubag hu pitu
ha dagsang. 4 Igsulat ku ngaay su napaliman
ku ba amin lageng ha diya napuun ta langit ha
tagyanaen “Harlnu paigsulat sa kahulugan taena
ha pitu ha dagsang.”

> Dayun su balinsuguen ha naaha ku ha
tagtiyadeg diya ta bugta daw ta dagat imbayaw
din diya ta sampaw sa kawanan ha alima din
6 daw nanumpa duun hu Dios ha bubuhay hu
hinangturan ha iyan daan migtanghaga hu langit
daw hu bugta, hu dagat daw hu nakatagu taena
ha tagyanaen “Harl en gayed malugay 7 hiyupen
en taena ha ikapitu ha balinsuguen hu Dios su
kandin ha trumpita daw tumanen en hu Dios sa
inlilung din su anay ha inikagi din duun hu mga
propita.”

8 Dayun napaliman ku salageng ha napuun diya
ta langit ha tagyanaen “Elegi nu su balinsuguen
ha tagtiyadeg diya ta bugta daw diya ta dagat
daw timua sa tigbalabad din ha balasahen ha

nabekal.” .
9 Aman inelegan ku haena sa balinsuguen daw

panayua su balasahen. Saena indawag din kanak

daw minikagi hu “Kan-a nu haini. Iling kaemis
hu dega diyan ta baba nu ba ku makauma en ta
getek nu tungkay mapedes.” 10 Aman tinimu ku
su atiyuay ha balasahen daw kan-a. Maemis labi
iling hu dega dini ta baba ku ba su makauma en ta
getek ku tungkay mapedes. 11 Dayun inikagiyan
a kandin hu “Kinahanglan ha iisab nu da isaysay
sa igpaikagi ikaw hu Dios mahitenged hu mga
hari daw hu mga nasud daw hu migkalain-lain ha
kaliwatan daw hu hura mag-iling ha inikagiyan.”

11

Sa Daruwa Ha Manunultul
I Inilahan a hu sukud ha agkailing hu sugkud

daw inikagiyan a ha “Sukuda nu sa Timplo hu
Dios daw sa halaran duun daw iyapa nu daan
sa mga etaw ha tagsimba duun. 2 Ba hari nu
agsukuda sa lama taena ha Timplo ta intagana
haena hu mga etaw ha kena Judio. Agtakunaan
dan sa balaan ha banuwa ta Jerusalem duun hu
kapatan daw daruwa ha bulan. 3 Agsuguen ku
sa daruwa ha manunultul ha magpinaksuy hu
saku daw magsaysay sidan hu igpaikagi kandan
hu Dios duun hu 1,260 ha aldaw.”

4 Su daruwa ha manunultul agkailing hu
daruwa ha kayu ha olibo daw hu daruwa ha
sulu ha nakaugsak duun taena ha atubangan
hu Dios ha iyan Magbabaya ta kalibutan. > Ku
amin agpasipala ngaay kandan aghiwal sa hapuy
diya ta baba dan ha iyan makapatay taena ha
kuntra dan. 6 Iila daan kandan sa kagahem hu
pagbaldeng hu udan ku panahun ha tagsaysay
sidan hu igpaikagi kandan hu Dios. Amin dan

daan kagahem ha sa wahig mabuhat ha langesa
daw amin dan daan kagahem hu pagsugu hu
mga dumadagmala hu bisan inu ha panahun ha
mabayaan dan.

7 Ku makapenga sidan manunultul taena ha
igpaikagi kandan hu Dios amin pinakahaluhaldek
ha mananap ha humiwal duun ku bitu ha tungkay
gayed madalem daw sabaen din daw himatayan
din haena sa daruwa ha nanunultul. 8 Sa mga
lawa dan diya da mangakatayhad ta dalan taena
ha nabantug ha banuwa ha duun daan inlansang
hukrus sa Ginuu dan. Saena ha banuwa sampitan
ta Sodoma daw ta Ehipto. 9 Sa mga etaw duun
hu bisan hindu ha nasud daw mga kaliwatan daw
hu migkalain-lain ha inikagiyan umaha taena
ha nangakatayhad ha lawa duun hu tatulu ha
aldaw daw tenga ba hari dan haena ilebeng.
10 Tungkay gayed malipay sa kaet-etawan duun
taena ha panahun hu pagpatay ku daruwa ha
migsaysay taena ha impaikagi kandan hu Dios
aman agsaulugen dan haena daw tagpaila-ilaha
sidan ta su daruwa iyan nakaila kandan hu mga
malegen ha alantusen.

11 Ba su maiwas sa tatulu ha aldaw daw tenga

binanhaw da hu Dios su daruwa ha nanunultul.
Su makahitindeg en sidan tungkay gayed nanga-

haldek sa alan ha nakaaha kandan. 12 Dayun na-
paliman ku daruwa sa madaging ha lageng diya ta
langit ha tagyanaen “Latun kaw en dini.” Su tag-
aha pa kandan sa mga kuntra dan nabatun sidan
payanaen diya ta langit ha nabungkusan daan hu
gabun.

13 Saguna miglinug hu mabis-ay tungkay daw

nangadaet sa ikasampulu ha bahin hu mga balay
duun taena ha banuwa. Pitu ha libu sa nanga-
matay ha etaw. Sa hura patay duun taena
tungkay gayed nahaldek aman dinaye dan sa
pagkagamhanan hu Dios diya ta langit.

14 Napengahan en sa ikaduwa duun hu pinaka-
haluhaldek ha hitabu ba laus en sa ikatulu.

Sa Ikapitu Ha Trumpita
15 Su ikapitu ha balinsuguen hu Dios hiniyup

din su kandin ha trumpita. Napaliman ku sa mga

madaging ha lageng diya ta langit ha tagyanaen

“Sa kagahem hu paghari duun hu kaet-etawan
kandin da hu Dios ha Magbabaya day daw
kandin daan hu Mesiyas ha pinili din ha
maghari hu hinangturan.”

16 Dayun su kaluwaan daw haepat ha mga mag-

ulang ha tagpinuu duun hu mga trono dan

duun taena ha atubangan hu Dios luminuhud hu

pagsimba kandin 17 ha tagyanaen

“Sikaw sa Dios ha gamhanan daw Magbabaya hu
alan ha duduun en su hura pa tanghagaa sa
bisan inu daw duduun pa iman tagpasala-
matan day ikaw iman hu pagpaaha nu hu
gahem nu ta tagsugud kad en hu paghari
nu. 18 Sa kena ikaw ha mga etaw tungkay
gayed napauk ta nakauma diya ta kandan
sa pagsilut nu. Nakauma en sa panahun ha
hukuman nu sa mga buhat hu mga minatay
en daw balesan nu su mga suluguen nu
ha mga propita daw sa alan ha mga etaw
nu ha tagtahud ikaw sa matangkaw daw
sa ubus sa kahimtang dan. Iyan en daan

haini panahun ha silutan nu sa mga etaw
ha migdaet ta kalibutan.”

19 Dayun napuwaan haena sa Timplo hu Dios
diya ta langit daw naaha diya ta seled sa kahun
ha tinaguan hu mga timaan taena ha daan ha
kasabutan hu Dios daw hu mga etaw. Nasalasab
sa kilat daw migdaheneg sa lugung daw mga
dagsang, miglinug daan hu mabis-ay daw umin-
udan hu mga giyaw.

12

Sa Bahi Daw Sa Dragon

INakahiwal diya ta langit sa gamhanan daw be-
lenganen ha timaan. Amin bahi ha napinaksuyan
hu aldaw daw sa bulan na diya ta paa din. Na-
suupan daan sa ulu din hu korona ha amin duun
sampulu daw daruwa ha bituen. 2 Saena ag-
balilitan aman tag-agelé. 3 Nakahiwal daan sa
lain ha belenganen diya ta langit. Saena adagi
tungkay ha dragon ha maliga daw pitu sa ulu din
ha natukid hu korona daw sampulu daan sa mga
sungay din. 4 Pinaagi hu ikug din ginuyud din
sa ikatulu ha bahin hu mga bituen daw ilambeg
dini ta kalibutan. Saena duun tuminiyadeg hu
atubangan ku bahi ha kamulu en aghaliliti ta daw
makaen din su bata ku ihimus-ag. 5 Su ihimus-
ag en haena sa bata na maama ha iyan taghari
duun hu alan ha mga nasud daw hura en bul-ug
makadaeg kandin ta malig-en gayed sa paghari
din. Saguna haena nabatun diya ta langit duun hu
trono hu Dios. ¢ Saena ha bahi nakapulaguy daw
abut duun hu pinakabulung-bulung ha lugar ha

intagana kandin hu Dios ta daw maalimahan diya
seled hu 1,260 ha aldaw.

7Duun taena ha panahun amin gira diya ta lan-
git. Si Miguel ha balinsuguen hu Dios daw sa mga
ginsakupan din migpakigsaba taena ha dragon.
Saena ha dragon duma hu mga ginsakupan din
suminukul daan 8 ba nadaeg sidan. Aman hura
en tuguti hu Dios ha makaisab pa sidan makadiya
ta langit. 9 Su dragon iyan su Yawa ha bunsala-
gan su anay daw tagngaranan ki Satanas ha iyan
daan miglimbung hu alan ha kaet-etawan dini ta
kalibutan. Aman saena daw sa mga ginsakupan
din hinulug dini ta kalibutan.

10 Dayun napaliman ku sa madaging ha lageng
diya ta langit ha tagyanaen

“Iman nakauma en sa katumanan hu kaluwasan.
Impaaha en huDios sa pagkagamhanan din

hu paghari daw sa kagahem hu Mesiyas
sa pinili din ha maghari, ta si Satanas sa
sigi da tagsumbung duun hu Dios hu mga
suled taw duun hu pagtuu aldaw daw ku
daleman inabug en diya ta langit. 11 Saena
ha mga suled taw ha tumutuu nadaeg dan
en si Satanas pinaagi hu langesa hu Nati ha
Karniro daw pinaagi daan hu pagpanunul-
tul dan hu lalang hu Dios ta hura dan kanu-
guni sa kinabuhi dan bisan duun hu ka-
matayen. 12 Aman sinyu sa tagtima dini ta
langit, magmalipayen kaw gayed. Ba sinyu
sa diyan ta kalibutan daw ta dagat, kahid-
u nuy gayed ta si Satanas nakalugna en
diyan ta inyu ha tungkay gayed agkapauk

ta natun-an din ha mababa en sa kandin ha
panahun.”

13 Su mahulug en haena sa dragon dini ta
kalibutan linasay din su bahi ha inay ku bata
ha maama. 14 Ba su bahi inilahan hu pakpak
iling hu adagi ha agila ta daw makaabut duun
ku pinakabulung-bulung ha lugar ha intagana
kandin ha hari en mauma taena ha dragon ta daw
maalimahan diya hu tatulu ha tuig daw tenga.
15 Dayun imbula taena ha dragon sa madalem
tungkay ha wahig ta daw maanud ngaay su bahi.
16 Ba migheka sa bugta aman naamin da sum-
inenep su wahig ha imbula ku dragon. 17 Saena
ha dragon tungkay gayed agkapauk ku bahi aman
iyan din en paman inelegan sa nasama ha mga

kaliwatan taena ta daw masaba din sidan. Saena
ha mga kaliwatan ku bahi iyan su mga etaw ha

matinumanen hu mga sugu hu Dios daw tag-
pangeseg daan duun hu kamatuuran ha intudlu hi
Jesus. 18 Su dragon diya tuminiyadeg ta baybay ta
dagat.

13

Sa Pinakahaluhaldek Ha Mananap Ha Napuun

Ta Dagat
1 Naaha ku sa pinakahaluhaldek ha mananap
ha taghiwal diya ta dagat. Saena pitu sa ulu din
na kada sabuwa ha ulu sinulatan hu ngaran ha
pakatameyes hu Dios. Sampulu daan sa sungay
din ha natukid hu korona. 2 Saena ha mananap
ha naaha ku agkailing hu leopardo, sa mga paa
din agkailing hu paa hu usu daw sa baba din
agkailing hu baba hu liyon. Su dragon mig-ila

hu kagahem din duun ku pinakahaluhaldek ha
mananap hu paghari. 3 Sa sabuwa ha ulu ku
mananap naulian en sa adul duun ha agpakap-
atay ngaay kandin. Nangabeleng sa alan ha kaet-

etawan aman suminunud kandin. 4 Sinimba dan
su dragon tumenged ta inilahan din hu kagahem

haena sa pinakahaluhaldek ha mananap daw sin-
imba dan daan su mananap hu kagi dan “Hura en
gayed makalabaw taini ha mananap daw hura en
daan makadaeg kandin.”

5 Saena ha mananap tinugutan ha makaikagi
hu pagpagalbu ha pakatameyes hu Dios daw
maghari daan duun hu kapatan daw daruwa ha
bulan. 6 Tinameyes din sa Dios daw sa langit daw
sa alan ha tagtima diya ta langit. 7 Tinugutan daan
haena sa mananap ha sabaen din sa mga etaw hu
Dios daw madaeg din sidan. Daw inilahan daan
haena hu kagahem ha iyan magbaya hu bisan

inu ha kaliwatan daw bisan hindu ha nasud daw
hu bisan inu ha inikagiyan. 8 Simbahen haena

hu alan ha mga etaw ha hura makasulat sa mga
ngaran dan duun taena ha libru hu kinabuhi ha
kandin ku hinimatayan ha Nati ha Karniro. Saena
ha libru daan en nasulatan hu mga ngaran su
hura pa tanghagaa sa kalibutan.

9 Henhenaa nuy gayed sa napaliman nuy ha
inikagi ku. 10 Sa etaw ha iyan maagiyan din
sa agdakepen madakep gayed. Sa etaw ha iyan
ipatay din sa magalang matay gayed duun. Aman
kinahanglan ha sa mga etaw hu Dios magpailub
duun hu mga alantusen daw magmatinumanen
gayed kandin.

Sa Pinakahaluhaldek Ha Mananap Ha Napuun
Ta Bugta
11 Naaha ku sa lain en paman ha mananap ha
taghiwal diya ta bugta. Amin din daruwa ha sun-
gay ha agkailing hu nati hu karniro daw sa pag-
ikagi din agkailing taena ha dragon. 12 Ginamit
din sa kagahem ku nauna ha mananap daw pi-
neges din sa kaet-etawan hu pagsimba ku nauna
ha mananap ha naulian en sa adul din. 13 Su
ikaduwa ha mananap migpaaha hu mga belen-
ganen ha timaan ta bisan sa hapuy diya ta langit
impabulus din duun hu atubangan hu mga etaw.
14Tumenged ku mga timaan ha impaaha din duun
hu atubangan ku nauna ha mananap nalimbun-
gan din sa mga tagtima dini ta kalibutan. Sinugu
din sa mga etaw ha magbuhat hu larawan ku
nauna ha mananap tadaw masimba dan haena sa
naadulan hu ispada ba hura patay. 15 Su ikaduwa
ha mananap inilahan daan hu kagahem hu pag-
pagahinawa daw pagpaikagi ku larawan taena
ha nauna ha mananap ta daw mapatay din sa
bisan sin-u ha hari sumimba kandin. 16 Pineges
din daan sa alan ha mga etaw, sa matangkaw
daw sa ubus sa kahimtang din, sa sapian daw
sa makaluluuy, sa ulipen daw sa bisan sin-u ha
ugsakan hu timaan sa kawanan ha alima dan daw
ku diya ba ta tangad dan 17 ta daw saena ha hura
din timaan ha ngaran ku nauna ha mananap daw
ku numiro ba ha iyan timaan hu ngaran din hari
gayed makapalit daw hari daan makabaligya.
18 Kinahanglanen gayed sa kaalam ta daw

masabut haini. Saena ha mailahan hu kaalam
makasabut hu kahulugan taena ha numiro hu

mananap ta saena ngaran hu etaw. Saini ha
numiro iyan sa 666.

14

Sa 144,000 Ha Mga Etaw

INaaha ku sa Buntud ta Sion ha duun tagtiyadeg
su Nati ha Karniro duma hu 144 ha libu ha mga
etaw ha sinulatan sa tangad dan hu ngaran taena
ha Nati daw ngaran hu Dios ha Amay din. 2Daw
napaliman ku daan sa lageng ha napuun diya
ta langit ha agkailing hu dagulus hu kahulugan
daw hu daheneg hu lugung, daw agkailing daan
haena kagulub hu madakel ha mga etaw ha tag-
sunata hu arpa. 3 Su 144 ha libu ha linuwas duun
tagtiyadeg hu atubangan taena ha trono hu Dios
daw ku haepat ha tinanghaga daw taena ha mga
magulang. Kinanta dan sa bag-u ha kanta ha iyan
da sidan pakatuen duun. 4 Saena mga maama
ha himpit ta hura gayed makasala duun hu bahi.
Sigi da sidan taglupug taena ha Nati ha Karniro
bisan hindu duun agpayanaen. Duun hu alan ha
kaet-etawan iyan sidan linuwas iling hu lagunen

ha inhalad duun hu Dios daw duun hu Nati ha
Karniro. > Hura gayed sidan bul-ug makagbidu

daw hura gayed ikasaway kandan.

Sa Tatulu Ha Balinsuguen Hu Dios
6 Naaha ku sa lain en paman ha balinsuguen
hu Dios ha taglayang diya ta ugtuwan. Saena
migsangyaw hu Maayad ha Tultulanen ha hura
din katapusan duun hu alan ha tagtima dini ta
kalibutan ha duun napuun hu alan ha mga na-
sud daw mga kaliwatan daw hu bisan inu ha

inikagiyan. 7 Minikagi haena hu madaging hu
“Tahura nuy gayed sa Dios daw dayea daan sa
pagkagamhanan din ta nakauma en sa panahun

ha hukuman din sa alan ha kaet-etawan. Simbaha
nuy sa Dios ha iyan migtanghaga hulangitdaw hu

bugta, hu dagat daw hu mga tuburan.”

8 Luminupug sa ikaduwa ha balinsuguen hu
Dios daw minikagi hu “Nadaetan gayed haena
sa bantugan ha banuwa ta Babilonia ta pinaagi
taena ha banuwa sa alan ha kaet-etawan mig-
inum hu binu din ha iyan sa mga buhat ha
mahugaw.”

9 Luminupug daan sa ikatulu ha balinsuguen
daw minikagi hu madaging ha “Bisan sin-u sa
sumimba taena ha mananap daw hu larawan
din daw amin pa daan timaan ku mananap diya
ta tangad dan daw mga alima dan, 10 ipainum
gayed hu mapait ha binu ha iyan sa kapauk hu
Dios. Saena ha mga etaw ipaantus gayed hu
kasakitan duun hu tagkalegdeg ha asupri daw tag-
ahaen sidan taena ha Nati ha Karniro daw ku mga
balinsuguen hu Dios. 11 Su hapuy ha igsilut kan-
dan tagkalegdeg ha hari en gayed agkapedengan.
Aldaw daw ku daleman hari sidan makahimlay
hu kasakitan tumenged ta sinimba dan haena
sa mananap daw sa larawan din daw nasulatan
sidan hu ngaran taena ha mananap.”

12 Kinahanglan ha sa mga etaw hu Dios ha tag-
tuman hu mga sugu din magpailub duun hu mga
alantusen daw magmatinumanen daan ki Jesus.

13 Dayun napaliman ku sa lageng ha napuun
diya ta langit ha tagyanaen “Isulat nu haini sa



Sa Impadayag 14:14 XXXV Sa Impadayag 14:20

‘Malipayen gayed sa mga minatay ha mga tumu-
tuu hu Ginuu.” ”

Tuminubag sa Balaan ha Ispiritu hu kagi din
“Laus gayed ha malipayen sidan ta makahimlay
en sidan hu mga buluhaten dan daw agbalesan en
sidan hu maayad ha binuhat dan.”

Sa Sangget Hu Balinsuguen

14 Naaha ku daan sa gabun ha maputi ha duun
tagpinuu sa agkailing hu etaw daw sinuupan sa
ulu din hu bulawan ha korona. Saena taghalabad
humagalang ha sangget. 1>Dayun amin palain ha
balinsuguen hu Dios ha guminuwa duun hu Tim-
plo diya talangit daw inikagiyan din hu madaging
haena sa tagpinuu duun ku gabun ha tagyanaen
“Panggalab kad en ta nahinug en sa legtayen ta
kalibutan.” 16 Aman su tagpinuu duun ku gabun
nanggalab dini ta kalibutan.

17 Guminuwa daan sa lain ha balinsuguen hu
Dios duun ku Timplo diya ta langit ha taghalabad
daan hu magalang ha sangget. 18 Dayun gumin-
uwa pa gayed sa lain ha balinsuguen duun taena
ha halaran diya ta Timplo ha iyan taghaya taena
ha hapuy duun. Inikagiyan din hu madaging
haena sa balinsuguen ha tagbalabad hu magalang
ha sangget hu “Diya kad en ta kalibutan daw
panimua sa paras ta nahinug en haena.” 19 Aman
pinanimu taena ha balinsuguen hu Dios sa mga
paras dini ta kalibutan daw itagu duun hu adagi
ha bangbang ta duun din haena agpangemesi.
Su bangbang iyan sa adagi tungkay ha kapauk
hu Dios. 20 Ginunas su paras duun ku bangbang
diya ta guwa ta banuwa daw tuminuga duun sa

langesa ha baha ha nakauma duun hu 320 ha
kilomitro daw sa kadalem din nangkamitros daw
tenga.

15

Sa Mga Balinsuguen Ha Tag-uwit Hu Pitu Ha
Alantusen
1 Naaha ku diya ta langit sa lain en paman ha
belenganen ha timaan. Amin pitu ha balinsug-
uen hu Dios, sa kada sabuwa kandan tag-uwit hu
pinakahaluhaldek ha mga alantusen hu etaw. Ku
matapus haena mapengahan human sa pagsilut

hu Dios hu kaet-etawan dini ta kalibutan. 2 Daw
naaha ku sa dagat ha mating-aw iling hu salamin

ha nalamudan hu hapuy. Duun hu kilid taena
naaha ku sa tagtiyadeg ha mga etaw ha nakadaeg
ku pinakahaluhaldek ha mananap ta hura dan

simbaha sa larawan din daw hura sidan kasulati
hu numiro taena. Tighalabad dan su arpa ha in-

ila kandan hu Dios 3 daw tagkanta daan sidan hu
mga kalantahen taena ha suluguen hu Dios ha si

Moises daw hu kanta taena ha Nati ha Karniro ha
tagyanaen

“Sikaw sa Dios ha gamhanan daw Magbabaya
hu alan, gamhanan gayed daw belenga-
nen sa alan ha mga buhat nu. Iyan ka
Harihu alan ha kaet-etawan daw matareng
daw kamatuuran sa alan ha mga buhat nu.
4 Talahuren ka hu alan ha mga etaw daw
dayeen daan sa pagkagamhanan nu taiyan
kadagayed balaan. Agsimbahen kahualan
ha kaet-etawan ta naaha dan sa mga buhat
nu ha matareng.”

>Sumaiwas en haenanaaha ku hanapuwaan sa
Timplo diya ta langit daw naaha ku sa tagtimaan
hu Dios diya ta seled. ¢ Dayun guminuwa duun
taena ha Timplo su pitu ha mga balinsuguen hu
Dios ha tag-uwit hu pinakahaluhaldek ha alan-
tusen hu mga etaw. Saena sidan napinaksuyan
hu tungkay malimpyu ha tagpangaluanlag daw
nabungkusan daan sa kagpa dan hu bulawan.
7Dayun sa sabuwa ku haepat ha tinanghaga mig-
ila diya ta kandan hu pitu ha yahung ha pulus bu-
lawan ha tinaguan hu kapauk hu Dios ha bubuhay
huhinangturan. 8 Saena ha Timplo naheet hu ebel
ha napuun duun hu anlag daw gahem hu Dios
daw hura en gayed pakaseled duun taena hang-
tud ha mapangkus su alantusen ha tag-uwiten
taena ha pitu ha mga balinsuguen.

16

Sa Yahung Ha Tinaguan Hu Kapauk

1 Napaliman ku sa madaging ha lageng duun
ku Timplo diya ta langit ha tagyanaen duun ku
pituha mgabalinsuguen hu Dios ha “Thudhud nuy
diya ta kalibutan su mga yahung ha tinaguan hu
kapauk hu Dios.”

2 Su nauna ha balinsuguen hinudhud din su
tighalabad din ha yahung diya ta kalibutan aman
namanubu sa miglabay kasakit ha mga kaluli
duun hu mga etaw ha naugsakan hu timaan taena
ha mananap daw suminimba hu larawan din.

3 Su ikaduwa ha balinsuguen hinudhud din
daan sukandin hayahung diya ta dagat. Dayun sa
dagat saguna nabuhat ha langesa iling hu langesa

hu minatay aman nangamatay sa alan ha tagtima
diya ta dagat.

4 Su ikatulu ha balinsuguen hu Dios hinudhud
din su kandin ha yahung duun hu mga wahig
daw mga tuburan daw nabuhat daan haena ha
langesa. >Dayun napaliman ku su balinsuguen ha
iyan tagbaya hu mga wahig ha tagyanaen

“Sikaw sa balaan ha Dios ha duduun en su hura
pa tanghagaa sa bisan inu daw duduun pa

daan iman, saini ha paghukum nu hu kaet-
etawan matareng gayed. 6 Ta iyan haini
sidan mighimatay ku mga propita daw hu
mga etaw nu aman igpainum nu iman kan-
dan sa langesa ta iyan haena angayan ha

bales kandan.”
7Dayun napaliman ku sa lageng duun ku halaran

ha tagyanaen

“Sikaw sa Dios ha gamhanan daw Magbabaya
hu alan, kasaligan daw matareng gayed sa
paghukum nu hu kaet-etawan.”

8 Su ikaepat ha balinsuguen hu Dios hinudhud
din daan su kandin ha yahung duun hu aldaw
aman sa kapasu taena ha aldaw nakasunug hu
etaw. 9 Ba su masunug en sidan tinameyes dan sa
Dios tumenged ta iyan amin din kagahem duun
taena ha mga pinakahaluhaldek ha alantusen
daw hura dan gayed hinulsuli sa madaet ha mga
buhat dan daw hura dan daan dayea sa pagk-
agamhanan hu Dios.

10 Su ikalima ha balinsuguen hinudhud din
daan su kandin ha yahung duun taena ha trono
hu pinakahaluhaldek ha mananap. Saguna
suminukilem sa ginharian din daw nangakagat

hu mga etaw sa mga dila dan tumenged hu mga
kasakitan. 11 Pigtameyes dan pa gayed sa Dios
diya ta langit tumenged taena ha mga kaluli daw
kasakitan ba hura dan gihapun hinulsuli sa mga

madaet ha buhat dan.
12 Su ikaenem ha balinsuguen hu Dios hinud-

hud din su kandin ha yahung duun hu adagi ha
Wahig ta Eufrates. Saena saguna namadahan ta
daw makalayun sa mga hari ha agkapuun diya
ta sinibwalan. 13 Dayun naaha ku sa tatulu ha
mga busaw, saena mahugaw gayed ha agkailing
hu mga bakbak. Sa sabuwa duun napuun ku
baba taena ha dragon, sa ikaduwa duun napuun
ku baba taena ha pinakahaluhaldek ha mananap,
daw sa ikatulu duun napuun hu baba ku biduen
ha propita. 14 Saena ha mga busaw agkahimu dan
sa pagpaaha hu mga belenganen daw sinaligan
sidan hu pag-amul-amul hu alan ha mga hari
daw hu mga kasundaluwan dan dini ta tibuuk
ha kalibutan ta daw sabaen dan sa gamhanan ha
Dios, taiyan haenainandam ha aldaw hu adagi ha
gira. 1516 Aman inamul-amul dan en haena duun
hu lugar ha tagngaranan duun hu inikagiyan ha
Hebreo hu Armagedon.

Kagi hi Jesus “Sa pagliku ku hari agkatun-an
iling hu takaw. Malipayen gayed sa etaw ha sigi
da pupukaw daw nabistiyan ta daw hari mayag-
awan daw magayhaan.”

17 Su ikapitu ha balinsuguen hu Dios hinud-
hud din daan su kandin ha yahung duun hu
kalamag. Dayun napaliman ku sa madaging ha
lageng ha napuun duun ku trono diya ta Tim-
plo ha tagyanaen “Napengahan en.” 18 Saguna

nasalasab sa kilatdaw migdaheneg salugung daw
dagsang daw miglinug daan hu tungkay gayed
mabis-ay. Hura pa linug ha iling taena kabis-ay
sugud da su tanghagaen sa kalibutan. 19 Aman
su bantugan ha banuwa napanday gayed nageba
daw nabahin hu tatulu daw nangadaet daan sa
mga banuwa duun hu alan ha mga nasud. Na-
henhenaan hu Dios sa mga etaw ha tagtima diya
ta Babilonia aman impainum din kandan sa tasa
ha napunu-punu hu kapauk din. 20 Sa alan ha
mga pulu diya ta dagat daw sa mga bubungan
nangahanaw. 21 Nangahulug daan duun hu mga
etaw sa giyaw ha tigkalimahan ha kilo. Tumenged
taena tinameyes dan sa Dios ta pinakahaluhaldek
gayed sa insilut din kandan.

17

Sa Bantugan Ha Madaet Ha Bahi

1 Inikagiyan a hu sabuwa duun ku pitu ha
balinsuguen hu Dios ha mig-uwit hu pitu ha
yahung ha tagyanaen “Dumini ka ta igpaaha ku
ikaw sa kasiluti ku bantugan ha madaet ha bahi
ha tagpinuu duun hu madakel ha mga wahig.
2 Sa mga hari dini ta kalibutan nakigsabuwa
kandin hu mahugaw ha mga buhat daw pinaagi
taena sa mga kaet-etawan migbuhat daan hu mga
mahugaw.”

3 Dayun pinaagi hu Balaan ha Ispiritu in-
uwit a taena ha balinsuguen hu Dios duun hu
pinakabulung-bulung ha lugar. Naaha ku diya su
bahi ha taglulan duun hu maliga ha mananap. Sa
lawa taena ha mananap nasulatan humgangaran

ha pakatameyes hu Dios daw amin din pitu ha ulu
daw sampulu daan sa sungay din. 4Saena ha bahi
migpinaksuy hu maliga daw dinayan-dayanan sa
lawa din hu mga bulawan daw hu tagsiga-siga ha
batu daw mga perlas. Tagbalabad haena hu tasa
ha bulawan ha tinaguan hu mahugaw daw pinak-
agalugayha ha mga buhat din. 5 Sa tangad din
sinulatan hu hari agkatun-an sa kahulugan din
ha iyan sa “Sa bantugan ha banuwa ta Babilonia
iyan inay hu alan ha mga madaet ha bahi daw hu
pinakagalugayha ha mgabuhat dini ta kalibutan.”
6 Naaha ku haena sa bahi ha nabeleng hu langesa
taena ha mga etaw hu Dios ha pighimatayan din
tumenged hu pagpanunultul dan mahitenged ki
Jesus.

Su maaha ku haena nabelengan ku gayed. 7 Ba
inikagiyan a taena ha balinsuguen hu Dios ha
“Imba nu agkabelengi haena? Saysayen ku ikaw
sa kahulugan taena ha bahi daw ku mananap ha
taglulanan din ha pitu sa ulu din daw sampulu
daan sa sungay din. & Saena ha mananap ha
naaha nu duduun en su anay ba naawa da daw
ag-isab da asem agguwa duun ku tungkay gayed
madalem ha bitu, ba duun asem taena silutan
diya ta Inferno. Su mga etaw ha hura makasulat
sa ngaran dan duun taena ha libru hu kinabuhi
su hura pa tanghagaa sa kalibutan mangabeleng
gayed ku maaha dan da haena sa mananap ha
duduun en su anay ba naawa da daw makahiwal
da duun taena ha panahun.

9 “Kinahanglanen gayed sa kaalam ta daw
masabut haini. Su pitu ha ulu ku mananap iyan sa
pitu ha buntud ha duun tagpinuu su bahi. Amin

daan pitu ha mga hari. 10 Sa lalima kandan hura
en duun, sa ikaenem kamulu pa taghari daw sa
hudiyan hura pa maghari ba ku makauma haena
mababa da daan sa paghari din. 11Samananap ha
duduun en su anay ba hura en iman duun, iyan
ikawalu ha hari daw iyan haena sumuhi ku pitu
ha hari ba silutan diya ta Inferno.

12«Su sampulu ha sungay iyan daan su sampulu
ha hari ha hura pa maghari iman daw ag-ilahan
sidan hu kagahem ha maghari duma taena ha
mananap, ba mababa da ha panahun. 13 Sabuwa
da sa katuyuan dan daw ag-ilahan dan hu kaga-
hem hu paghari su mananap. 14 Dayun sabaen
dan su Nati ha Karniro, ba madaeg din sidan ta
saena ha Nati iyan Magbabaya hu alan ha mga
magbabaya daw Hari hu alan ha mga hari. Sa
duma din iyan sa mga hinimu hu Dios ha tumutuu
ha pinili din daw matinumanen daan kandin.”

15 Dayun inikagiyan a ku balinsuguen hu Dios
ha “Su madakel ha mga wahig ha naaha nu ha
duun daan tagpinuu su madaet ha bahi iyan sa
mga nasud daw kaet-etawan ha napuun duun hu

bisan hindu ha kaliwatan daw bisan inu ha inik-
agiyan. 16 Su sampulu ha mga hari daw su man-

anap agkuntrahen dan su madaet ha bahi aman
ag-agawan dan haena hu alan ha mga butang din
dawlebasan dan, kan-en dan samga sapudin daw
sunugen dan. 17 Agkabuhat dan haena ta igpa-
hena-hena kandan hu Dios ta daw matuman dan
sa katuyuan din pinaagi hu pag-uyun ha ilahan
dan hukagahem hu paghari su mananap hangtud
en ha matuman sa lalang hu Dios. 18 Su bahi ha
naaha nu iyan daan su bantugan ha banuwa ha

taghari hu alan ha mga hari dini ta kalibutan.”

18

Sa Kabigsuli Ta Babilonia

1 Su maiwas en haena naaha ku sa lain en
paman ha balinsuguen hu Dios ha tagpakabulus

ha napuun diya ta langit. Saena adagi tungkay
sa kagahem din daw tagpangaluanlag daan aman
nailawan sa tibuuk ha kalibutan. 2 Migkulahi
haena ha tagyanaen

“Nadaetan en gayed su bantugan ha banuwa

ta Babilonia daw nabuhat en iman ha
tagtimaan hu mga busaw daw hu mga

madaet daw mahugaw daan ha mga tag-

bis. 3 Ta pinaagi ku bahi sa alan ha kaet-

etawan mighuhat hu mga mahugaw daw

sa mga hari nakigsabuwa kandin duun hu

malaw-ay ha mga buhat daw saena ha tag-

panapi migsapian pinaagi taena ha bahi

ha miglabay gayed tungkay kahayahay sa
pagtima din.”

4 Dayun napaliman ku sa lain ha lageng ha

napuun diya ta langit ha tagyanaen

“Sinyu sa mga etaw ku, awa kaw diya ta kandin

ta daw hari kaw makatampu duun hu

mga madaet ha buhat din daw hari kaw

makalagkes hu alantusen ha igsilut ku

kandin, 5 ta nakagsampawa en sa mga sala

din daw nakasungku en diya ta langit aman

hari gayed haini malipatan hu Dios. © Sa

buhat din diyan ta inyu ha madaet iyan

daan buhaten nuy diya ta kandin, ba piluen

nuy pa sa ibales nuy kandin ha madaet.

7 Su anay migpagalbu ha sa pagtima din
tungkay gayed mahayahay iling hu sapian
daw kagi din ‘Tyan a rayna daw kena a
balu aman hari ad gayed maglugul’ Ba
saena balesan nuy hu tungkay adagi ha
mga kalugul daw mga malegen ha alan-
tusen. & Tumenged taena ha pagpagalbu
din tigkan maumahan hu mga alantusen
ha iyan sa mga dalu ha pakapatay daw
sa kauhul daw kalugul. Nasunug haena
tumenged ta gamhanan gayed sa Dios ha
Magbabaya hu alan ha iyan maghukum
kandin.”

9Su mga hari dini ta kalibutan ha nakigsabuwa
kandin duun hu mahugaw ha mga buhat daw hu
kahayahay ha pagtima din makaulahu hu kalugul
ku maaha dan sa ebel hu kabigsuli taena ha
banuwa. 10 Mahaldek sidan ku makalagkes hu
pagbigsul taena ha banuwa aman magpadiyu da
sidan daw magyanaen “Pinakahaluhaldek gayed
sa naul-ulahan ku bantugan daw gamhanan ha
Babilonia ta tigkan naumahan hu silut.”

11 Saena daan ha tagpanapi dini ta kalibu-
tan makaulahu hu kalugul tumenged taena ha
banuwa ta hura en makapalit hu baligya dan.
12Hura en makapalit hu mga bulawan daw salapi,
mga perlas daw mga mahal ha batu, mga mang-
gad ha maputi daw maliga daw sida, sa alan ha
kalasi ha mga kayu ha mahumut daw sa bisan inu
habinuhat hu marpil, mahal ha kayu, mga galang,
puthaw daw marmul, 13 sa mga panaket, sa in-
senso daw sa mira, sa mga binu daw mga lana,
sa harina daw trigo, mga baka daw mga karniro,

sa mga kabayu daw mga kalesa daw bisan sa mga
ulipen.
14 Saena ha mga tagpanapi makaikagi gayed

duun taena ha bahi hu “Nahanaw en sa alan
ha agkabayaan nu ngaay daw sa alan ha mga

katigayunan nu daw sa sumala en ha makapali-
pay ikaw. Saena hari nud en gayed maisab
maaha.” 15 Sa tagpanapi ha migsapian en
duun taena ha banuwa magpadiyu gayed ta ma-
haldek sidan ku makalagkes hu pagbigsul taena
ha banuwa. Makaulahu daan sidan hu kalugul
16 daw magyanaen “Pinakahaluhaldek gayed sa
naul-ulahan ku bantugan ha banuwa ta sa mga
etaw ha migtima duun tagpinaksuy hu madagway
ha maputi daw maliga daw pigdayan-dayanan
dan sa lawa dan hu mga bulawan daw hu tagsiga-
siga ha batu daw hu mga perlas. 17 Ba tigkan
haena nabigsulan daw hura en gayed nasama hu
alan ha mga butang duun.”

Bisan sa mga kapitan hu barko daw sa taglu-
lan duun, sa mga suluguen taena daw sa tag-
panapi diya ta dagat magpadiyu sidan duun
taena. 18 Ku maaha dan sa ebel hu kabigsuli
taena ha banuwa magyanaen sidan ha “Hura pa
gayed banuwa ha makailing hu kabantug taini.”
19 Dayun bukbukan dan hu aliyabuk sa mga ulu
dan daw paman-ulahu tumenged hu kalugul dan
ha magyanaen “Pinakahaluhaldek gayed sa naul-
ulahan ku bantugan ha banuwatasaalan haamin
din barko migsapian en pinaagi taena ha banuwa
ba tigkan haena nabigsulan.”

20 Sinyu sa tagtima diyan ta langit, magmali-
payen kaw ta nadaetan en haena sa banuwa.

Sinyu sa mga etaw hu Dios daw mga apostoles
daw mga propita, magmalipayen kaw ta sinilutan
en gayed haena hu Dios tumenged hu binuhat din
inyu.

21 Dayun amin gamhanan ha balinsuguen hu
Dios ha tuminimu hu batu ha iling kaadagi hu
galingan daw ilambeg haena diya ta dagat ha
migyanaen “Iling taini sa pagkageba hu bantugan
ha banuwa ta Babilonia na hari en gayed haena
maisab maaha. 22 Sa lageng hu tagkanta daw sa
tagpamulala, sa trumpita daw sa mga sunata hu
arpa hari en gayed maisab mapaliman. Hura en
duun maaha ha mga talabahanti daw hura en
daan duun mapaliman ha keneg-keneg hu galin-
gan. 23 Hura en daan duun ilaw hu sulu daw
hura en daan duun kaamulan. Ta su nanapi duun
iyan bantugan dini ta kalibutan daw pinaagi hu
pagkabarangan dan nalimbungan dan sa kaet-
etawan.”

24 Hinukuman en sa Babilonia ta duun tumin-
uga sa langesa hu mga propita daw hu mga etaw

hu Dios daw hu alan ha pinanhimatayan dini ta
kalibutan.

19

1 Su maiwas en haena napaliman ku diya
ta langit sa tungkay magulub ha nangulahi ha
tagyanaen
“Dayeen gayed sa Dios ha iyan sa gamhanan daw

bantugan ha Manluluwas. 2 Matareng daw
kasaligan sa paghukum din ta sinilutan
din haena sa bantugan ha madaet ha bahi
tumenged ta hinugawan din sa kalibutan

pinaagi hu malaw-ay ha mga buhat. Sinilu-
tan daan haena ta hinimatayan din sa mga
suluguen hu Dios.”

3 Minisab sidan nangulahi hu

“Dayeen gayed sa Dios ta sa ebel-ebel taena ha
banuwa hari matapus hangtud hu hura din
katapusan.”

4Dayun su kaluwaan daw haepat ha mga mag-

ulang daw su haepat ha tinanghaga namanluhud

hu pagsimba taena ha tagpinuu duun hu trono ha

tagyanaen “Dayeen gayed sa Dios.”

Sa Kaamulan Diya Ta Langit

5 Napaliman ku sa lageng ha napuun duun hu
trono ha tagyanaen
“Sinyu sa mga suluguen hu Dios daw sinyu daan

sa tagtahud kandin, sa matangkaw daw sa
ubus sa kahimtang din, dayeen nuy gayed
sa Dios.”
6 Dayun napaliman ku sa iling hu mga etaw ha
tungkay magulub daw iling daan hu dagulus hu
kahulugan daw iling hu dagsang ha tagkulahi ha
tagyanaen
“Dayeen sa Dios ha gamhanan daw Magbabaya
hu alan taiyan en taghari. 7 Magmalipayen
kuy daw dayeen taw sa pagkagamhanan
din ta nakauma en sa panahun hu kaamu-
lan hu Nati ha Karniro daw sa ag-asawahen
din naandam en 8 ta inilahan hu maputi
ha bisti ha tungkay malimpyu daw tagpan-
galuanlag.”

Saena ha bisti iyan sa mga matareng ha buhat hu

mga etaw hu Dios.

9Dayun inikagiyan a ku balinsuguen hu Dios ha
“Isulat nu haini sa ‘Malipayen gayed su inimbita

duun hu kaamulan hu Nati ha Karniro.”” Daw
sinumpayan din haena hu “Iyan haini lalang hu

Dios daw kamatuuran gayed.”

10 Duun taena luminuhud a duun hu_atuban-
gan din ta agsimbahen ku ngaay, ba inikagiyan

a kandin hu “Hari a ikaw iyan agsimbaha ta siak
daw sikaw daw sa alan ha nangeseg hu kamatu-
uran ha intudlu hi Jesus mig-iling kuy da ha su-
luguen hu Dios. Iyan nu da gayed simbahen sa

Dios.”
Sa kamatuuran ha intudlu hi Jesus iyan daan

impaikagi hu Dios taena ha mga propita din.

Sa Kinahudiyanan Ha Gira

11 Naaha ku sa langit ha napuwaan daw amin
duun maputi ha kabayu ha sa taglulan duun
tagngaranan hu Matinumanen daw Kasaligan.
Matareng gayed sa paghukum din daw sa pag-
pakigsaba din. 12 Sa mata din ba su tagkalegdeg
daw sa ulu din nasuupan hu madakel ha mga
korona. Amin ngaran ha nakasulat diya ta kandin
ba iyan da nakatuen hu kahulugan taena. 13 Sa
pinaksuy din inteleb duun hu langesa daw sa
ngaran din iyan sa Lalang hu Dios. 14 Sa alan ha
mga kasundaluwan ta langit namanlupug kandin
ha taglulan duun hu mga maputi ha kabayu
daw migpinaksuy sidan hu maputi ha tungkay
malimpyu. 15 Saena ha taglupugen din taghiwal
diya ta baba din sa tungkay magalang ha ispada
ha iyan aggamiten din hu pagdaeg taena ha kaet-
etawan. Sa paghari din malig-en gayed ta hura en
bul-ug makadaeg kandin. Ipaaha din kandan sa

kapauk hu Dios ha gamhanan pinaagi hu paggu-
nas din taena ha agsaba kandin iling hu kakemesi
hu paras. 16 Duun hu pinaksuy din daw diya ta
bubun din sinulatan hu “Hari hu alan ha mga hari
daw Magbabaya hu alan ha mga magbabaya.”

17 Dayun naaha ku sa balinsuguen hu Dios
ha duun tagtiyadeg hu aldaw daw kinulahi din
sa mga tagbis ha taglayang diya ta ugtuwan ha
tagyanaen “Mag-amul-amul kaw dini ta amin
madagway ha igpakaen inyu hu Dios. 18 Dini kaw
endaw kan-a sa sapu humga hari, humga kapitan
daw hu mga kasundaluwan, bisan salawa hu mga
kabayu daw sa taglulan duun daw sa lawa hu
alan ha mga etaw, sa mga ulipen daw sa kena, sa
matangkaw daw sa ubus sa kahimtang din.”

19 Dayun naaha ku su pinakahaluhaldek ha
mananap duma humgaharidinitakalibutan daw
hu mga kasundaluwan din ha mig-amul-amul hu
pagpakigsaba taena ha taglulan duun hu maputi
ha kabayu daw hu kandin daan ha mga sundalu.
20 Ba nadakep su mananap daw su biduen ha
propita ha migpaaha humga belenganen duun hu
atubangan din. Tumenged ku mga belenganen
nalimbungan din su mga etaw ha naugsakan hu
timaan taena ha mananap daw suminimba hu
larawan din. Dayun saena ha mananap daw su
biduen ha propita inlambeg ha bubuhay duun hu
linaw ha tagkalegdeg hu asupri. 21 Sa mga ka-
sundaluwan dan nangamatay pinaagi ku ispada
ha huminiwal duun hu baba taena ha taglulan
duun hu maputi ha kabayu, aman su mga tagbis
nangabuhi daan hu mga sapu dan.

20

Sa Nangkalibu Ha Tuig

1Naaha ku sa lain en paman ha balinsuguen hu
Dios ha tagpakabulus ha napuun diya ta langit.
Saena tagbalabad hu adagi tungkay ha kadina
daw hu yawi taena ha tungkay gayed madalem ha
bitu. 2Dinakep din su dragon ha iyan sa Yawa ha
bunsalagan su anay daw tagngaranan ki Satanas
dayun pigkadinahan din seled hu nangkalibu ha
tuig. 3 Hinulug din haena duun ku madalem ha
bitu daw tangebi dayun ugsaki hu timaan ta daw
hari en makapanlimbung hu kaet-etawan hang-
tud ha matapus sa nangkalibu ha tuig. Ku maiwas
en haena ipaawa da si Satanas hu mababa ha
panahun.

4Naaha ku daan sa mga trono ha sa tagpipinuu
duun pinan-ilahan hu katenged ha maghukum.
Daw naaha ku pa gayed daan sa gimukud ku
mga etaw ha pinamungulan tumenged hu pagpa-
nunultul dan hu lalang hu Dios daw hu kamatu-
uran ha intudlu hi Jesus. Iyan haena sidan hura
simba ku mananap daw taena ha larawan din
daw hura daan kaugsaki sa mga tangad dan daw
sa alima dan hu timaan taena ha mananap. Duun
taena nangabanhaw sidan daw mighari duma
ki Cristo hu nangkalibu ha tuig. > Iyan haena
nauna ha pagkabanhaw. Ba sa duma ha mga
nangamatay daw en kabanhaw ku matapus en sa
nangkalibu ha tuig. ¢ Mahimpit daw malipayen
gayed sa nauna nangabanhaw ta hari en sidan
makalagkes duun hu ikaduwa ha kamatayen.
Iyan sidan mga sinaligan ha tag-alagad hu Dios

daw ki Cristo daw maghari sidan duma kandin
duun hu nangkalibu ha tuig.

Sa Pagkadaeg Hi Satanas

7 Ku maiwas en sa nangkalibu ha tuig ig-
paawa da si Satanas duun ku pigpurisuwan
kandin. 8 Dayun dumuun da paman haena hu

alan ha kaet-etawan dini ta tibuuk ha kalibu-
tan hu paglimbung kandan. Su mga etaw ha

tagngaranan ta Gog daw Magog amul-amulen hi
Satanas ta agsabaen dan sa Dios. Sa kadake-
len dan iling hu pantad ta dagat. 9 Duun sidan
mangapuun hu bisan hindu dayun libutan dan
su banuwa ha pinalangga hu Dios ha duun daan
tagtima sa mga etaw din. Ba sa mga sundalu hi
Satanas mahulugan hu hapuy ha mapuun diya ta
langit aman mangamatay sidan. 10 Dayun si Sa-
tanas sa iyan miglimbung kandan iglambeg duun
ku tagkalegdeg ha linaw hu asupri ha duun daan
inlambeg su mananap daw su biduen ha propita.
Diya sidan mag-antus hu mga kasakitan aldaw
daw ku daleman hu hura din en gayed katapusan.

Sa Katapusan Ha Paghukum

11 Naaha ku salabaw daw maputi ha trono daw
sa tagpinuu duun. Sa langit daw sa kalibutan
nangahanaw en duun hu atubangan din ta nat-
apus en sa alan. 12 Naaha ku daan sa alan ha
nangamatay en sa matangkaw daw sa ubus sa
kahimtang din ha tagtiyadeg duun hu atubangan
taena ha trono. Dayun binekal haena sa mga libru
daw su libru hu kinabuhi. Sa mga etaw mahuku-
man gayed pinaagi ku mga libru ha sinulatan hu
alan hamgabinuhatdan. 13Saena hanangamatay

diya ta dagat daw ta bugta daw ta Kamatayan
nangabanhaw dayun hinukuman sa kada sabuwa
sumala hu binuhat din. 14 Sa kamatayen daw
sa banuwa ta Kamatayan inlambeg en duun hu
linaw ha tagkalegdeg, saena iyan en ikaduwa ha
kamatayen. 15 Bisan sin-u haena sa hura maka-
sulat sa ngaran din duun ku libru hu kinabuhi
iglambeg duun hu linaw ha tagkalegdeg.

21

Sa Bag-u Ha Jerusalem

1 Naaha ku sa bag-u ha langit daw sa bag-u ha
kalibutan ta sa nauna ha langit daw sa nauna ha
kalibutan nahanaw en, daw hura en daan dagat.
2Naaha ku daan sa balaan ha banuwa ha iyan sa
Bag-u ha Jerusalem ha tagpakabulus ha napuun
duun hu Dios daw tungkay gayed madagway iling
hu ag-asawahen ha nabistiyan. 3 Daw napaliman
ku sa madaging ha lageng ha napuun duun hu
trono ha tagyanaen “Iman sa Dios umamul hu
kaet-etawan. Mabuhat en sidan ha mga etaw din
daw iyan en daan Dios dan. 4 Awaen hu Dios
sa alan ha pakapaguul kandan ta hura en duun
kamatayen daw hura en daan kalugul, hura en
daan pag-agala daw hura en kasakitan ta saena
nangahanaw en.”

> Dayun minikagi haena sa tagpinuu duun ku
trono ha “Iman bag-uwen kud en sa alan.” Daw
inikagiyan a daan kandin hu “Isulat nu haini sa
agkapaliman nu ta saini kamatuuran daw kasali-
gan gayed.



Sa Impadayag 21:6 liii Sa Impadayag 21:13

6 “Natuman en iman sa alan. Iyan a puunaan
daw iyan a daan katapusan hu alan. Bisan sin-
u sa agkalauwan igpainum ku duun ku tuburan
ha tag-ila hu kinabuhi ha hura din bayad. 7 Bisan
sin-u sa makadaeg hu madaet makaangken taena
ha kinabuhi daw iyan a kandin Dios daw iyan en
daan bata ku. & Ba saena ha agkahaldek hu pag-
sunud kanak daw sa kena matinuuwen, sa mga
pinakagalugayha sa mga buhat dan daw sa mga
talamunu, sa mga tagbuhat hu malaw-ay daw sa
mga barangan, sa tagsimba duun hu mga diyus-
diyus daw sa alan ha mga biduen, alan sidan
iglambeg duun ku linaw ha tagkalegdeg hu asupri
ha iyan en daan ikaduwa ha kamatayen.”

9Dayun sa sabuwa duun ku pitu ha balinsuguen
hu Dios ha tagbalabad hu yahung ha tinaguan hu
mga alantusen inikagiyan a kandin hu “Dini ka ta
igpaaha kuikaw sa tag-asawahen taena ha Natiha
Karniro.” 10 Pinaagi hu Balaan ha Ispiritu inuwit
a ku balinsuguen duun ku matangkaw tungkay ha
bubungan dayun impaaha din kanak sa Bag-u ha
Jerusalem su balaan ha banuwa ha tagpakabulus
ha napuun duun hu Dios. 11 Tagpanggila-gila
haena ta agkaanlagan hu Dios ha sa kasiga din
iling hu mahal ha batu ha haspi daw mating-aw
iling hu salamin. 12 Saena ha banuwa nalibut
hu kuta ha tungkay matangkaw daw amin din
sampulu daw daruwa ha pultahan ha duun daan
tagbantay sa sampulu daw daruwa ha mga balin-
suguen hu Dios. Duun taena ha mga pultahan
nakasulat sa ngaran ku sampulu daw daruwa ha
kaliwatan hi Israel. 13 Saena ha banuwa tigtatulu

sa pultahan duun hu masigkakilid 14daw saena ha
kuta duun nakaluntud hu sampulu daw daruwa
ha batu. Saena ha mga batu sinulatan daan hu
mgangaran ku sampulu daw daruwa ha apostoles
taena ha Nati ha Karniro.

15 Su balinsuguen hu Dios ha tag-ikagi dini ta
kanak taghalabad daan hu sukud ha bulawan ta
agsukuden din haena sa banuwa daw sa kuta din
daw sa mga pultahan taena. 16 Sa kaluag daw
sa kalugayad daw sa katangkaw taena 2,400 ha

kilomitro. 17 Sinukud din daan sa kuta taena
ha banuwa, sa katangkaw taena kaeneman ha

mitros sumala hu kandin ha tigsukud. 18 Saena
ha kuta binuhat hu batu ha haspi daw saena
ha banuwa pulus daan bulawan ha mating-aw
iling hu salamin. 19 Su mga batu ha linuntu-
dan taena ha kuta tinukud daan hu mga batu ha
hura mag-iling sa kasiga din ha indayan-dayan
duun. Sa una ha batu iyan sa haspi, sa ikaduwa
sapiro, sa ikatulu kalsidoni, sa ikaepat ismiralda,
20 sa jkalima sardonika, sa ikaenem kornalina, sa
ikapitu krisolito, sa ikawalu birilo, sa ikasiyam
topasyo, sa ikasampulu sopraso, sa ikasampulu
daw sabuwa hasinto, daw sa ikasampulu daw
daruwa amatista. 21 Su sampull daw daruwa ha
pultahan binuhat hu mga perlas, sa kada sabuwa
ha pultahan sabuwa daan ha perlas. Sa dalan
duun taena ha banuwa pulus da gayed bulawan
ha mating-aw iling hu salamin.

22 Hura ku naaha duun ha Timplo ta sa Dios ha
gamhanan daw Magbabaya hu alan daw sa Nati
ha Karniro iyan en tagsimbahen duun. 23 Hura
en daan kinahanglana sa aldaw daw sa bulan ta

sa anlag hu Dios daw su Nati ha Karniro iyan en
sulu ha pakailaw duun taena. 24 Sa alan ha kaet-
etawan mailawan hu anlag taena ha banuwa daw
uwiten hu mga hari hu alan ha nasud sa mga
katigayunan dan duun taena. 25 Saena ha mga
pultahan din hari en tagsirahan ta hura en diya
daleman. 26 Sa mga mahalen ha mga butang daw
sa katigayunan hu alan ha mga nasud maamul
en duun. 27 Ba hura en gayed duun igpaseled ha
mahugaw daw sa tagbuhat hu pinakagalugayha
daw sa limbungan ta iyan da makaseled duun sa
mga etaw ha nakasulat sa ngaran dan duun hu
libru hu kinabuhi ha kandin ku Nati ha Karniro.

1 Dayun impaaha daan kanak ku balinsuguen
hu Dios sa wahig ha tag-ila hu kinabuhi. Saena
tagsinlang ha agkailing hu salamin daw duun
agkapuun ku trono hu Dios daw hu Nati ha
Karniro 2 daw duun tagtuga hu taliwara ku dalan
taena ha banuwa. Duun hu masigkakilid taena
ha wahig amin duun tuminubu ha kayu ha tag-
ila hu kinabuhi daw agpamunga kada bulan. Sa
dahun din bulung ha pakauli hu kaet-etawan. 3 Sa
intungayaw hu Dios hura en daan duun taena ha

banuwa ta duun taena sa trono hu Dios daw hu
Nati ha Karniro. Sa mga suluguen din magsimba

kandin. 4Maaha dan sa weleng din daw agsulatan
samga tangad dan hu ngaran din. SHura en duun
daleman daw hura en kinahanglana sa siga hu
aldaw ta iyan en sulu sa Dios daw Magbabaya hu
alan. Daw maghari daan sidan hu hinangturan.

Laus En Agliku Si Jesus

6 Inikagiyan a ku balinsuguen ha “Su lalang ha
napaliman nu kamatuuran daw agkasaligan. Sa
Dios daw Magbabaya hu alan ha mig-ila hu Balaan
ha Ispiritu duun hu mga propita din sinugu din
daan sa balinsuguen din hu pagpaaha taena ha
mga etaw din ku inu sa madani en ha maula-ula.”

7 Kagi hi Jesus “Laus ad en agliku. Malipayen
gayed sa etaw ha tumuu hu intagna ha insulat

duun taini ha libru.” ' .
8 Iyan a si Juan sa nakapaliman daw nakaaha

taini, Su maiwas en haena luminuhud a hu
pagsimba ngaay ku balinsuguen hu Dios ha

migpaaha kanak taini. 9 Ba inikagiyan a kandin
hu “Hari a ikaw iyan agsimbaha ta siak daw
sikaw, sa mga duma ha mga propita daw sa alan
ha tuminuu hu lalang duun taini ha libru, mig-
iling da ha mga suluguen hu Dios. Iyan nu da
gayed simbahen sa Dios.”

10 Daw inikagiyan a kandin hu “Hari nu gayed
iglilung haini sa mga intagna ha insulat taini ha
libru ta madani en sa panahun ha matuman haini.
11Bisan sin-u sa taghuhat pa hu madaet ipadayun
din, daw bisan sin-u sa taghuhat pa hu mahugaw
ipadayun din daan. Ba saena ha tagbuhat hu
matareng ipadayun din, daw saena ha tagbuhat
hu mahimpit ipadayun din daan.”

12 Kagi hi Jesus “Laus ad en agliku. Ag-uwiten
ku sa ighales ku hu kada sabuwa sumala hu mga
binuhat din. 13 Iyan a puunaan daw iyan a daan
katapusan hu alan.”

14 Malipayen gayed sa mga etaw ha nahenawan
en sa sala dan ta tumenged taena amin dan
katenged ha makakaen hu bunga ku kayu ha



Sa Impadayag 22:15 lvii Sa Impadayag 22:21

pakaila hu kinabuhi daw makaseled daan sidan
duun hu pultahan taena ha banuwa. 15Ba diya da
ta guwa su mga etaw ha pinakagalugayha sa mga
buhat dan daw sa mga barangan, sa mga tagbuhat
hu malaw-ay daw sa talamunu, sa tagsimba hu
mga diyus-diyus daw sa mga babayaen hu pag-
panlimbung.

16 “Iyan a si Jesus sa migsugu taena ha balin-
suguen ku hu pagpanunultul taini diyan ta inyu
sinyu sa mga punduk hu tagkaamul-amul ha mga
tumutuu. Iyan a su Kaliwat hi David daw bituen
ha makabugwas.”

17 Sa Balaan ha Ispiritu daw sa tag-asawahen
taena ha Nati ha Karniro tagyanaen “Dumini ka.”
Sa alan ha makapaliman taena umikagi daan ha
“Dumini ka.” Bisan sin-u sa agkalauwan dumini
daw bisan sin-u sa agkabaya hu wahig ha pakaila
hu kinabuhi mailahan ha hura din bayad.

18Iyan a si Juan sa tag-ikagi inyu sinyu sa naka-
paliman hu intagna duun taini ha libru. Ku amin

bisan sin-u ha isaban din haini isaban daan hu
Dios sa silut kandin sumala hu mga alantusen ha

insulat duun taini. 19 Daw ku amin daan alatan
din sa mga intagna ha insulat taini ha libru awaen

hu Dios sa kandin ha bahin duun hu bunga ku
kayu ha tag-ila hu kinabuhi daw awaen daan diya
ta kandin sa katenged hu pagtima duun hu balaan

ha banuwa. o
20 Si Jesus ha iyan nakapanistigus hu alan duun

taini tagyanaen “Laus ad en agliku.”
Jesus ha Ginuu, maayad ku laus kad en lumiku.
21 Panalanginan kaw alan hi Jesu Cristo ha
Ginuu sinyu sa mga etaw hu Dios.

